
Gahum sa Dios nga Makapausab
Tucson, Arizona USA
Septembre 11, 1965

Salamat Igsoon. [Si Igsoong Branham misulti-Ed.] Sa-salamat kanimo Igsoong Williams. Maayong 
buntag, mga higala. Akong... Kining-pamilya nga Shakarian, si Igsoong William, ug si Sister William ug 
daghan pa kanila dinhi ang nasayud bahin niini. Nakita ko kana sa usa ka panan-awon, hapit na duha, 
tulo ka tuig sa wala pa siya masakit, ug mahitabo.

Ug sa miaging tuig samtang dinhi kami, nagtoo ako nga Enero kadto, diha sa konbensiyon, mao 
kadtong panahona nga kadtong pari (Kinsay iyang ngalan? Nahikalimot na ko sa iyang ngalan karon.) 
mianhi dinhi. [Dihay miingon nga, “Stanley”-Ed.] Stanley, si Obispo Stanley, sa simbahang Catoliko. 
Nahinumduman ba ninyo nga gidad-an ako niya ug Biblia, nahibalo ka, ug giingnan niya ako.

Usa kadto sa nagkaraiyang panagna, “Ang akong anak nga babaye, nga imong giayo.”

Ug siya nasayud nga ang panan-awon nag-ingon nga dili siya maayo. “Mamatay na siya taliwala sa 
alas dos o alas tres sa kabuntagon.” Nahinumdum ba kamo niana? Busa sa alas dos o alas tres ang 
takna...

Ug dili mahimong isulti ko kini kang Demos. Ug bisan pa niana akong gisultihan ang iyang ina-ina, 
didto gayud sa lawak, sa atbang niining dapita dinhi. Akong giingnan, “Dili na siya maayo.”

Si Mrs. Shakarian miingon, “Hinuon, ang nanagpanagna man ang matag usa.”

Matud ko, “Hinuon, mahimong masayup ako, sa akong kaugalingon, apan giingnan ko nga dili siya 
maayo.”

Daghan kanila ang akong gisultihan. Hapit na magtulo katuig ang milabay akong nakita siya nga 
midalagan tungod sa iyang kinabuhi, ug nahidangat siya sa higdaanan. Ug iyang gituy-od ang iyang mga 
kamot ug misinggit kanako, nga sama niana. Ug dili ko-ko gayud siya maabot. Ug unya nakita ko siya nga 
namatay. Ug unya mitan-aw ako; dihay usa ka butang, dihay usa ka relo, ug kini anaa mga alas dos na o 
alas tres ang takna.“

Ug busa ang Obispo miingon, “Ah, bantayan ug tan-awon ko lang kung unsaon niana sa 
pagkatuman.” Busa nahitabo gayud kini.

Among gikaguol pag-ayo. Akong gibati nga ang simbahan nawad-an ug usa ka tawong inila nga si 
Sister Florence Shakarian. Usa siya ka inilang mag-aawit; usa siya ka babaye nga puno sa Espiritu 
Santo.

Akong gikauban ang iyang inahan; ang iyang inahan maoy usa sa unang mga katabang ko didto sa 
dapit sa kasadpan, sa dihang naayo ang iyang inahan. Samtang ang mga doctor... Na-nacoma na siya ug 
nanghupong. Ug busa a-ang doctor nga didto niadto miingon kanako, nga nagkanayon, “Karon, paghilum 
kamo pag-ayo kung kamo mag-ampo. Ayaw pagpalabig banha. Ang babaye himalatyon na.”

Ug miingon, “Oo, sir.”

Ug miingon... Ug nasigig hinugilon kanako. Ug, tan-awa, wala gani ako makahigayon pagbuka sa 
akong baba.

Busa si Igsoong Demos kadtong miingon kanako nga mouna ako ug unya misaka ako sa hagdanan.

12Busa misaka ako. Ug si Florence didto nagluhod sa salog, ug unya ang usa ka maanyag nga 
babaye, ug sa uban pang mga kababayen-an. Ug miadto ako ug gi-ampoan siya, ug giingnan siya. Ug 
wala na siyay panimuot ug giingnan ko siya nga makatindog siya pagbalik. Ug nakatindog siya. Milabay 
ang daghang mga katuigan, namatay siya. Ug karon, ang Dios motubag sa atong mga pag-ampo.

Ug nasayud kita niana, kita nagatoo nga kitang tanan nanghi-anhi tungod sa kabubot-on sa Dios, ug 
mopauli sa mao rang pagkabutang. Ang usag usa, ang matag usa kanato molabang nianang maong 
ganghaan. Ug mao kanay hinungdan nga ania kita ning kabuntagon, nanagkatigum dinhi niining Christian 
Business Men's Fellowship, aron paghisgot niining mga butanga ug aron sa pagpaandam alang kanila, 
tungod kay nasayud kita nga mangabot gayud sila.

Karon, si Sister Florence usa ka batan-ong babaye, kap-atag duha ang panuigon, mao pay pag-
ingon kanako ni Igsoong William, ug batan-on pa kaayo. Apan sa wala pa sila-siya masayud nga siyay 
sakit nga sama niini, oh, nakakita akog panan-awon kaniya ug gitug-anan ko siya sa mahitabo. Ug unya 
nahitabo kini. Ang Dios nasayud bahin niining tanan, ug iyang nakita si Jesus sa sulod sa lawak sa wala 
pa siya mamatay. Dili kami moampo alang kaniya, tungod kay nahimo na namo kanang tanan. 
Magpasalamat na lang kami sa Dios tungod sa kinabuhi dinhi uban kanato, nga nakapadasig kanatong 
tanan, sama kang Sister Shakarian.

Ug buot namong ampoan si Igsoong Demos, si Sister Rose. Ug hinumdumi, kay sila nakasinati sa 
hilabihang kalisud sa ilang kinabuhi sa milabayng... Kadto mao ang iyang amahan, ug ang iyang igsoong 
babaye sa milabayng mga katuigan. Ang... Ug unya inyong... Oo... [Dihay nakigsulti kang Igsoong 
Branham-Ed.] Dili moubos sa, ubos sa... Napulo ka bulan... Ug sister, si Sister Edna usab...

Busa maantigo akong mobati kang Igsoong Demos. May amahan usab ako, may igsoong lalake, 
asawa, ug bata, nga makigduyog sulod sa pipila ka adlaw, busa nasayud a-ako kung unsay iyang gibati 
ning kabuntagon. Hisabtan ra unya ninyo kung kamo na ang anaa sa ilang mga tiil; anaa diha kung 
makamao na kamong mobati. Ug...

[Ang kahimanan sa mayik misiyaok-Ed.] Akoy nakapasiyaok niana. Pasayloa ako. Akong natandog 
ang usa ka gamayng kahimanan sa akong kamot. Busa pasayloa a-ako kay napakusgan ko kini pag-ayo, 
ug wala ko damhan...

Busa manindog ta karon samtang atong-kong mahimo, kong mahimo... Atong iduko ang atong mga 
ulo.

Langitnong Amahan, niining kabuntagon nagkahiusa kami karon aron pagsimba Kanimo, ug aron 
paghatag Kanimo sa mga pagpasalamat ug mga pagdayeg tungod sa pagpadala kang Jesus nga among 
Manonubos, aron among maangkon ang paglaum inigkatapus unya niining kinabuhia, kay sa among nakita 
nga wala gayuy kasigurohan ang pagpuyo dinhi sa tanang panahon. Ug, Amahan, ang pagpakakita sa 
alaot nga kahimtang nga pagadangatan niining mga lawasa, nalipay kami pag-ayo nga dili kami magpabilin 
dinhi sa tanang panahon. Ikaw maoy nagbuhat ug pamaagi sa pagpakaikyas latas ngadto sa walog sa 
kamatayon.

Amahan, nagpasalamat kami Kanimo niining kabuntagon tungod sa kinabuhi sa usa kinsa nakig-uban 
kanamo sa dili moubos sa usa ka tuig ang milabay, nga nagaawit sa Imong mga pagdayeg: Si Sister 
Florence Shakarian, sumala sa among pagpakaila kaniya. Ug Imo na kaming gipasid-an sa dugay nang 
mga higayon, bisan gani sa mga katuigan, nga kini mahitabo gayud, nga kini dili kaayo makapatay-og 
kanamo. Ug kami nahibalo nga kung unsay Imong gisulti kini tinuod. Ug unya ang Imong Pulong 
nagaingon, “Ang tawo nga natawo ug babaye, hamubo ra ang mga adlaw ug puno sa mga kagul-anan.” 
Kami nahibalo nga kana tinuod usab, Ginoo. Kami nahibalo nga kaming tanan manaug gayud nianang 
maong walog. Busa mapasalamaton kami Kanimo tungod sa iyang kinabuhi nga dinhi sa kalibutan. Ug 
misalign pinaagi sa pagtoo, nga karon, niining kabuntagon siya nakalabang na gikan niining makaloluoyng 
payag sa kasakit ngadto sa usa ka lawas nga mahimayaon nga dili na gayud masakit. Ug ang iyang mga 
talent sa pag-awit, ug sa tingog nga diha kaniya, ug ang iyang espiritu natugob sa grasya uban kang 
Cristo... Aron nga kung mobalik siya niining kabuntagon, dili kini niya buhaton sa walay kahimoan; aron 
moagi na usab siya pag-usab niining tanan. Diin, karon kining tanan miagi na; anaa na siya kauban sa 
iyang inahan ug sa iyang amahan. Ila nang gipapauli ang ilang bata, sa puloy-anan. Busa nagpasalamat 
ka-kami Kanimo.

Gusto usab kaming moampo alang sa paghupay, alang sa atong Igsoong Shakarian, nga atong 
minahal ug hinigugmang igsoong lalake, sa-sa kinabuhi nga atong naila nga iyang gikinabuhi, ug sa mga 
kasakit nga iyang gisagubang ning katapusang mga adlaw, ug kung giunsa niya... Sa atong nakita ang 
iyang kagulangon, ug ang iyang buhok nangalarot na, ug ang iyang mga abaga nangahuyhoy na, ug-ug 
bisan pa niana naningkamot sa pagpabilin sa bulohaton sa Dios, ang Dios, maghatag kaniyag kusog 
karon. Kami nangamuyo, Dios, nga Imong itugot kini. Kanilang tanan nga nagbangotan sa iyang 
pagtalikud, kami nangamuyo alang sa matag usa.

Ug itugot kanamo, Ginoo, samtang namalandong kami niini, hinumdumi nga kami usab motalikud ra 
unya sa ulahing mga adlaw. Samtang ania kami dinhi nanagkatigum, sa Presencia ni Ginoong Jesus, kami 
nangamuyo nga unta Imong lab-ason kini sa panumduman. Ug itugot nga among masusi, kung unsa kini 
kaniadto, o susihon ang among kaugalingong mga kinabuhi, nga kami maanaa sa ilalum sa Dugo ug diha 
sa pagtoo. Itugot kini, Ginoo.

Karon, samtang akong gipaningkamotan ubos ning maong mga panghitabo ang pagdala ug gamayng 
mensahe ngadto sa mga katawohan ning adlawa, ako nagaampo nga tabangan Mo ako, Ginoo. Lig-ona 
ako, tungod kay nagkinahanglan a-a-ako niini, Ginoo. Ug nangamuyo ako nga unta itugot Mo kini. Ug 
hinaut unta nga adunay butang mahibungat nga makapasidungog Kanimo. Ug kong aduna may mahilakip 
sa mong tingog ning buntaga, nga dili pa andam mosugat sa takna nga gikapahimutang sa ilang 
atubangan, hinaut nga mao na kining taknaa nga motugyan sila ngadto Kaniya Kinsa miingon, “Ako mao 
ang Dalan, ang Kinabuhi, ang Kamatuoran,” nga mao ang among Ginoong Jesu-Cristo. Tungod kay kini 
among gipangayo sa Iyang Ngalan. Amen. (Makahimo na sa pagpanglingkud.)

[Dihay usa ka tawong nakigsulti kang Igsoong Branham-Ed.] Kining igsoon nga ania dinhi gustong 
masayud kung hidunggan ba sa tanan. Anaa siyay duha ka mga mayik nga binuksan. Maayo ra ba? 
Makadungog ba kamo? Ipataas ang inyong mga kamot makadungog kamo. Hidunggan ba ninyo? Ipataas 
ang inyong mga kamot. Sige.

Akong gikasubo nga wala tay igong lawak nga kalingkuran sa matag usa ning kabuntagon. Ug 
masaligon kami nga dili kita magdugay dinhi pag-ayo, igo na tingali kanato nga dad-on sa pagdala sa 
Pulong; nga ang Ginoong Dios magapasidungog sa Iyang Pulong nga pagabasahon, ug magahatag kanato 
sa Iyang grasya, aron mag-alagad kita Kaniya.

Karon, gisultihan ako ni Billy Paul karong buntag, nga tingalig makahimo kami sa pagwali sa sunod 
Dominggo didto sa Grantway Assembly of God sa Tucson. Kong ania may dinhi taga Tucson, tingalig dili 
ko mahimo ang pagpakigkita kaninyo ning semanahona. Moadto ako sa Grantway Assembly of God sa 
sunod Dominggo.

Sa pagkakaron dili pa lang kami dugay nahibalik gikan sa silangan, ug ingon sa magpaniwang ako ug 
diyotay tungod sa subrang pagkaon, tungod sa hilabihang-pagtagad sa mga katawohan didto sa mga 
kabukiran. Ug-ug nasakit a-ako, ug dili maayo ang akong gibati ning semanaha. Busa iampo ako ninyo. 
Ug...

[Dihay miingon, “Sa subrang opossum.”-Ed.] Unsay giingon? [“Sa subrang opossum.”-Ed.] Si Igsoong 
Carl Williams uban sa iyang pasiaw, maoy akong pagtoo nga nagkinahanglan ta niini karon; matud niya, 
“Subrang opossum.” Wala ko masayud kung unsa kana, Igsoong Carl, apan ang tanan tungod sa mga 
eskwirel.

Busa gusto ka bang maampoan ug usa ka tawo ning buntaga, oh, mapasalamaton kaayo a-ako 
niana, usa sa inyong mga pag-ampo alang kanako, tungod kay gikinahanglan ko-ko kini.

Karon, moadto ta sa labing dali sa Pulong. Ug dili ko buot nga langanon ko kamo dinhi, tungod kay 
nagtoo ako nga anaay nakahok-ap na telepono tadlas sa nasud dinhi niining kabuntagon, paignon sa 
tanang dapit gikan sa kasadpan paingon ngadto sa silangan, gikan sa amihanan ug sa habagatan. 
Daghan, daghan kaayong mga panagkatigum nga nagpahigayon niini nga inyong naangkon dinhi sa 
Tabernaculo. Kini usab gihok-ap sa Phoenix, bisan kung asa kining mga bulohatona, modangat gayud kini 
sa... Ug sila nanagtigum sa mga kasimbahanan ug sa mga balay, ug sa mga butang nga sama niana, 
pinasubay sa maayong pamaagi. Si moingon nga maayo pa man gani kini kay sa usa ka sibya. Mao kana 
u-usa ka hok-ap sa telepono; ilang gibutangan ug usa ka resiber ang mikropono, o kung unsa man kini, 
diha sa lawak. Ug ilang... Ang akong asawa miingon, gikan pa sa Indiana sa milabayng semana, paingon 
sa Tucson, managsama ra nga anaa ka sa lawak. Busa iampo nato nga ang Dios magapanalangin sa 
tanan nga anaa sa linya niining kabuntagon, bisan kung hain man sila. Diha sa New York mahimong anaa 
kini, oh, sa kahaponon, ug sa mga nagakahi nga oras samtang motadlas kini sa nasud.

Karon, diha sa Libro sa mga taga Roma sa capitulo 12 sa nahauna ug sa ikaduhang bersiculo, atong 
ti-tinguhaon ang pagbasa ning Kasulatan.

Busa hangyoon ko kamo, mga igsoon, tungod sa mga kaluoy sa Dios, sa pagtugyan sa inyong mga 
lawas ingon nga halad nga buhi, balaan ug hinangpunon sa Dios, ang halad nga mao ang inyong 
espirituhanong pagsimba.

Ayaw kamo pagpahiuyon niining panahona sa kalibutan, kondili usba hinuon ninyo ang inyong 
kaugalingon pinaagi sa pagbag-o sa inyong salabutan, aron inyong masuta kung unsa ang maayo ug 
hinangpunon ug hingpit nga kabubot-on sa Dios.

Karon, kong itugot sa Ginoo, akong kuhaon ang akong itudlo alang niining buntaga diha sa: “Gahum 
Sa Dios Nga Makapausab.”

Aron dili na kamo magpahiuyon niining kalibutana: kondili... magbag-o pinaagi sa pag-usab sa inyong 
salabutan... (karon) ug sutaon kung unsay maayo, ug hingpit, ug hinangpunon, nga pagbuot sa Dios.

Usa kini ka karaang nasinati nga teksto nga ang kadaghanan sa inyong mga pastor nagagamit sa 
dugay na ninyong mga panahon. Gigamit na Kini sukad pa sa pagsulat Niini. Apan bisan pa niana, usa ka 
butang bahin sa Pulong sa Dios, wala gayud Kini madaan, tungod ka Kini mao man ang Dios. Wala gayud 
Kini madaan. Bisan pa sa matag kaliwatan karon ug sa umalabot, hapit na magkawaloag-walo ka gatus 
ka mga katuigan o sa labaw pa, kining Pulong sa Dios ginabasa na sa mga tawo, mga kaparian, ug sa 
uban pa, ug wala gayud Kini madaan. Ako mismo nagbasa Niini sulod na sa katloag-lima ka mga katuigan. 
Ug sa matag higayon nga akong basahon Kini, makakaplag akog usa ka butang bag-o kay sa akong 
nakita sa unang higayon. Sanglit kay dinihogan man Kini. Kini mao ang Dios sa dagway nga mga letra. 
Tan-awa, Kini mao ang mga kinaiya sa Dios nga nagasulti alang-ug gipahimutang sa papel.

Sa makadaghan ang mga tawo moingon, “Ah karon, ang tawo maoy nagsulat niining Biblia.” Dili. Ang 
Biblia maoy nag-ingon sa Iyang kaugalingon nga ang Dios maoy nagsulat sa Biblia. Kini mao ang Pulong sa 
Dios. Ug Kini mao...

Kini dili gayud mahimong mapakyas. Si Jesus miingon, “Ang mga langit ug ang yuta mapakyas, 
mangahanaw, apan ang Akong mga Pulong dili gayud mapakyas.”  Ug  Kini  dili  mahimong  mapakyas  ingon

nga Dios, tungod kay Kini kabahin man Niya.

Ug maingon nga Iya kang anak nga lalaki ug anak nga babaye, kabahin ka Niini: mao kanay 
nakapahimo kanimo nga kabahin Niya. Mao kana ang hinungdan nga manuol kita aron maghiusa sa 
pagpakig-ambitay libot sa Pulong sa Dios.

Karon, kining pulong nga “nausab,” akong gitan-aw sa diksyonaryo kahapon samtang hapit na 
mahurot ang akong oras sa pag-anhi dinhi, samtang nangita akog usa ka teksto. Ug akong nakita kining 
pulonga, o kining maong teksto, diay, sa Kasulatan. Ug diha sa diksiyonaryo nag-ingon kini nga “usa ka 
butang nga nabag-o.” Kinahanglan nga “mabag-o, mausab, nausab sa kanhing kahimtang niini.” Kini 
kanhi, “Ang kinaiya niini ug ang tanan may kausaban na niini”: aron mausab.

Ug akong gipamalandong niining buntaga, diha sa Genesis 1. Kining kalibutana walay sulod, ug 
awaaw; ang kangitngit diha sa ibabaw sa nawong sa yuta, walay sulod gawas sa kaguliyang. Ug 
samtang kining kalibutan diha sa maong kahimtang, ang Espiritu sa Dios milihok sa ibabaw sa nawong sa 
katubigan, ug ang tibuok panagway nausab gikan sa dakung kagubot ngadto sa pagkatanaman sa Eden. 
Kadtong makapausab nga gahum sa Dios, nga makahimo pagkuhag usa ka butang nga walay pulos ug 
mohimog usa ka butang kahibulongan gikan niini, ang makapausab nga gahum sa Dios...

Ug nakasabot ta niana, ako-pinaagi sa pagbasa sa mga Kasulatan, nga ang Dios unom-unom ka libo 
ka mga katuigan ang paghimo sa pag-andam ning maong Eden. Karon, tingalig wala Siya nianang 
kadugayona; apan atong ibutang, ug itakdo kini gikan sa Kasulatan diin Kini ginaingon nga ang usa ka 
adlaw sa Dios usa ka libo ka mga katuigan dinhi sa kalibutan, nga mao, kong ihapon sa Dios ang takna. 
Ug ingnon nga unom ka libo ka mga katuigan kadto sa Iyang pagbuhat sa kalibutan, ug Iyang gitanum sa 
ibabaw sa yuta ang tanang maayong binhi. Diha niana ang tanang mga butang lunsayng hingpit.

Akong gipamalandong, sa makadaghang higayon, samtang bisan ang mga mananaway mosugod sa 
pagbasa sa Libro sa Genesis, sila mosugod sa pagpanaway Niini, tungod kay Kini morag sa Kini sa 
nagbalikbalik ra sa Iyang kaugalingon, o nagapahilayo kaninyo dinhi ug didto. Apan kong atong 
himatikdan sa makadiyot, sa dili pa kita moadto sa atong teksto, nga nakita ni Moises ang panan-awon.

Ug ang Dios misulti kaniya. Ang Dios nakigsulti kang Moises sa nawong ug nawong, sa ngabil ngadto 
sa dalunggan. Karon, wala gayud Siya makigsulti kang bisan kinsang tawhana nga sama niana, sama sa 
Iyang gibuhat kang Moises. Karon, si Moises usa ka bantugan, usa sa mga bantugan sa tanang mga 
profeta. Siya nagtipo kang Cristo.

Ug karon, ang Dios makahimo sa pagpakigsulti, kay Siya may tingog. Kini hingdunggan na. Ang Dios 
makahimo sa pagsulti. Ug ang Dios makasulat. Ang Dios maoy nagsulat sa napulo ka sugo pinaagi sa 
Iyang Kaugalingong mga kamot. Siya misulat didto sa bongbong sa-sa Babelonia kausa pinaagi sa Iyang 
kamot. Siya miduko ug misulat sa buhangin usa ka higayon pinaagi sa Iyang kamot. Ang Dios makasulti. 
Ang Dios makabasa. Ang Dios makasulat.

Ang Dios maoy Tuboran sa tanang grasya ug gahum, ug sa tanang Langitnong kaalam anaa sa Dios. 
Busa sanglit, sa hingsayran nga Siya mao ray bugtong Magbubuhat diha... Wala nay laing magbubuhat 
gawas sa Dios. Si Satanas dili makabuhat, bisag unsaon; igo ra siyang motuis sa unsa nay nabuhat. 
Apan ang Dios mao ray bugtong Magbubuhat.

Busa, Iyang gibuhat pinaagi sa Iyang Pulong. Iyang gipadala ang Iyang Pulong. Busa ang tanan mga 
binhi nga Iyang gibutang sa ibabaw sa yuta, Iyang gibuhat kadtong maong mga binhi pinaagi sa Iyang 
Kaugalingong Pulong, tungod kay walay bisan unsang makabuhat sa binhi gikan niini. Iyang gipahimutang 
sila, ug diha sa ilalum sa katubigan. Siya miingon, “Maanaa kini, ug maanaa kana.”

Karon, atong makita sa makadaghang higayon ingon sa daw gibalikbalik sa Biblia o nagsultig mga 
butang sa wala isulti Niini... Sama pananglit, diha sa Genesis 1 atong makita kana, “Gibuhat sa Dios ang 
tawo sumala sa Iyang Kaugalingong dagway, sa dagway sa Dios gibuhat Niya siya; lalake ug babaye 
gibuhat Niya sila.” Ug unya mipadayon Siya, ug daghang mga butang ang nanghitabo sa ibabaw sa yuta.

Ug unya atong nasuta, nga walay tawo nga makaugmad sa yuta. Ug unya gibuhat sa Dios ang tawo 
gikan sa abog sa yuta. Lahi kadto nga tawo. Ug Iyang gihuyop ang espiritu sa kinabuhi sa sulod niya, ug 
siya nahimong kalag nga buhi.

Ang nahaunang tawo sama sa dagway sa Dios, nga mao ang Espiritu, ang Juan 4, nagaingon, “Ang 
Dios Espiritu, ug ang magasimba Kaniya magasimba Kaniya diha sa Espiritu ug sa Kamatuoran.” Apan ang 
Dios Espiritu. Ug ang unang tawo nga Iyang gibuhat, usa ka espiritu nga tawo, ug siya sama sa dagway 
sa Dios.

22

Ug unya Iyang gibutang kining maong tawo diha sa unod, ug ang tawo nahulog. Tungod niini ang 
Dios nanaug ug nahimong sama sa dagway sa tawo, aron Iyang pagtubson kadtong masad-anong tawo. 
Mao kana ang matuod nga sugilanon sa Maayong Balita, alang-alang kanako.



5Gahum sa Dios nga Makapausab

Karon, ang Dios, sulod sa unom ka libo ka mga katuigan mitanum niining tanang kahibulongang mga 
binhi, o Iya rang gisulti ang Iyang Pulong. “Kini maingon niining kahimtanga. Kining kahoya maingon niini. 
Kini maingon niini.” Ang tanang mga butang hingpit. Maayo kaayo kadto. Ug Iyang gisugo ang matag usa 
ka mga binhi nga mangahimo sila, nga ang ilang kaugalingon mangausab ngadto sa pagkatanom kinsang 
matang sa kinabuhi nga gilitok sa Pulong sa Dios mangahimo sila. Kong kini usa man ka kahoyng tugas, 
kinahang mamunga kinig tugas. Kong kini usa man ka palmera, kinahanglan mamunga kinig palmera.

23

Tungod kay ang gamhanang Magbubuhat mipadala sa Iyang Pulong, ug ang Pulong nga binhi didto na 
sa wala pa ang matuod nga binhi maporma. Ug ang Pulong nagporma sa binhi. Tan-awa, Iyang gibuhat 
ang kalibutan gikan sa mga butang nga dili makita. Tan-awa, nagbuhat Si-Siya sa kalibutan pinaagi sa 
Iyang Pulong. Gipamulong sa Dios ang matagbutang diha sa katumanan.

Ug ingon nga Dios, ang Magbubuhat, gisulti ang tanang mga butang ug nangakita, usa kadto ka 
hingpit nga kalibutan. Usa kadto ka-ka matahum nga dapit. Usa kadto ka-ka matuod nga paraiso dinhi sa 
kalibutan.

24

Karon, maingon nga ang matag dapit adunay mga hedkwarter bisag asa... Kining maong conbensiyon 
may mga hedkwater, ug kining sangang buhatan may mga hedkwarter, ug ang simbahan may mga 
hedkwarter. Ug ang Dios may hedkwarter. Ug busa kining dakung dapit, nasud diin kita magpuyo, anaa 
kini mga hedkwarter.

Ug busa kining bantugang Eden anaay usa ka hedkwarter, ug kining maong mga hedkwarter 
nagpadulong sa tanaman sa Eden, o sa Eden, sa silangan sa Eden. Ug gibutang kini sa Dios, aron maoy 
magmadu sa Iyang mga kabuhatan dinhi sa ibabaw sa yuta, ang Iyang anak nga lalake ug ang asawa sa 
Iyang anak, si Adan ug si Eva.

Ang Dios mao ang Amahan ni Adan. Si Adan mao ang-ang anak sa Dios, sumala sa mga Kasulatan. 
Siya mao ang anak sa Dios. Ug gibuhatan siya sa Dios ug usa ka katabang gikan sa kaugalingon niyang 
lawas, tingalig usa ka gusok gikan sa ibabaw sa iyang kasingkasing, aron maduol siya kaniya; ug 
gibuhatan siyag usa ka katabang. Kini wala pa mahimo niyang asawa, ni kadto siya usa pa ka tawo; Iya 
lang kining gipamulong. Ug didto nahitabo ang kagubot, hingkaplagan na siya ni Satanas una pa si Adan. 
Busa kini mao pa lamang ang Iyang Pulong nga Iyang gilitok.

25

Akong giingon nga, dili ko buot mogamit ug dugayng panahon niini. Apan tingali ang uban kaninyo 
tingalig may diyotayng kalibog, ilabina sa pipila ka mga katawhan nga taga-taga habagatan, ingon sa 
may gamayng kalibog diha sa mensahe nga akong naangkon gikan sa Dios karon alang sa mga katawhan, 
kanang bahin sa kaliwat sa serpent. Ug mopauli ako, kong itugot sa Ginoo, usa niadtong mga adlawa, sa 
Jeffersonville. Gusto ko untag hapit unom-ka oras nga mensahe ug tul-iron kanang tanan (Nakita mo?), 
aron ikapahimutang sa usa ka matang aron kamo makasabot sa atong gihisgotan. Ug kini mao ang MAO 
KINI ANG GIINGON SA GINOO. Sama ra Kini ka tiuod kung unsa kini kaniadto sa dihang nakakita Kini sa 
atong Igsoong babaye nga si Florence sa wala pa siya mopanaw, pipila ka mga katuigan. Tan-awa, Kini 
mao ang Kamatuoran. Ug karon, atong... Tingalig gilain kini pagsabot.

26

Kong aduna may moari kanako, nga daw may butang sukwahi, ako na mismo ang wala mosabot niini. 
Dili ko buot motamay kung unsay ikasulti ni bisan kinsa. Dili kita magtinamayay ang usag usa. Dili mahasol 
sa pagbuhat niana; mapasalamaton ako sa Ginoo. Akong ginabadlong ang sala ug ang pagkadili-
matinoohon, apan kay sa usag usa ka tawo (Nakita mo?); dili gayud a-ako. Managsoon ki-kita nga lalake 
ug babaye, nga naningkamot; kitang tanan mangadto diin si Sister Florence miadto kagahapon sa 
buntag. Tan-awa, ki-kitang tanan modangat nianang kahimtanga. Ug dili maoy akong tuyo a-ang 
pagtamay sa igsoong lalake ug babaye nga dili mouyon kaninyo. Dili, ipahilayo kana kanako nga buhaton 
ko kana. Wala sa akong kaisipan nga makakaplag kamo sa tep nga nagtumbok ako kang bisan kinsang 
ngalan. Ug diin, akong gibati nga sa makadaghang higayon ang maong tawo nasayop, kondili kanang 
tanan anaa ra kanila ug sa Dios. Apan unsay sayup, diha sa kahimtang sa sala ug-ug sa dili 
pagkasinabtanay. Usahay dili man gani ang sala; kondili usa ra ka dili pagkasinabtanay sa mga katawhan. 
Ug nagtoo a-ako nga ang matag usa kanato anaay katungod sa pagpadayag sa atong kaugalingong 
pagpanabot.

27

Karon, kining gamhanang Magbubuhat mibutang sa Iyang binuhat nga anak. Karon, si Adan mao ang 
Iyang unang binuhat nga anak. Si Jesus mao ang Iyang bugtong Anak. Tan-awa, Siya gipanganak 
pinaagig usa ka babaye. Apan si Adan gikan gayud sa Dios diha sa kabuhatan.

28

Karon, ang mga hedkwarter, pinaagi sa I-Iyang anak ug sa pangasaw-onon sa Iyang anak sa tanan, 
daw hingpit kining tan-awon. Dihay u-usa ka tawo, ang ulo sa tanan niini, ang Iyang Kaugalingong anak 
ug iyang pangasaw-onon. Ug ang matag binhi hingpit man, ang mga palmera, ug angmga tugas, ug ang 
mga kasagbutan, ug ang mga kalanggaman, ug ang mga kalanggaman, ug ang mga mananap.

Ug ang tanang mga butang diha sa hingpit nga pagkahan-ay uban sa kasugoan sa Dios, “Ayaw pag-
usba  ang  imong  pagkatiunay.  Pabungaha  sumala  sa  iyang  matang,  ang  matag  binhi.  Tugas,  ayaw

pagpakahimong usa ka pawpaw nga kahoy.” Nakita mo? “Palmera, ayaw pagpakahimong bisan unsa na 
lang. Kondili ang matag binhi sumala sa iyang matang...” Ug Iyang-Iyang gibantayan kini pinasubay sa 
panahon sa Iyang pagsulti sa Pulong.

Ug ang Iyang dakung gahum sa pagbuhat maoy nagmugna niining mga butanga nga nanungha, ug 
bisan gani ang lalake ug ang babaye. Ug sila mao ang mga ulo tungod kay sila si-sila mao may 
kinalabwan sa tanang mga kaliwat. Ug Iya silang gibutang ubos sa pag-atiman sa samang kahimtang sa 
Iyang pagpahimutang sa mga kakahoyan, sa mga mananap, ug sa uban pa: Ang Iyang Pulong. 
Kinahanglan dili gayud sila, sa bisan unsang kahimtang, mosupak nianang Pulonga. Kinahanglang 
magpabilin sila Diha. “Ayawg kuhai bisan unsang butang gikan Niini, o dugangan ug bisan unsang butang 
Kini. Kinahanglan mabuhi pinaagi niining Pulonga.”

29

Ug kung kadtong maong binuhat milungtad pa lang unta nga sama niana, si Sister Shakarian dili 
gayud unta mopanaw niining buntaga. Kung nagpabilin pa lang unta kini nga sama niana, ang dakung 
bahandi sa Dios... Mao kini ang atong gitoohan nga nagpadulong kita aron mobalik didto. Mobalik kita 
nianang kahimtanga, nianang dapita diin kanang ikapitong buntag, ang Dios nagpaabot niining tanan, ug 
Siya miingon, “Kini maayo. Nalipay A-Ako niini. Oo, nalipay A-A-Ako nga gibuhat ko kini.

Ug kining tanan karon ilalum na sa pagmandu. Ug Akong gibutang ang katungod sa Akong anak nga 
lalake ug sa iyang asawa, nga-nga sila; nga mahimo silang pangulo sa tanan niini, nga sila maoy 
magbantay niining tanan ug tan-awon nga kining tanan maayo ra, nga ang tanang butang mamunga 
sumala sa ilang matang. Karon, siya anaay kagahum sa pagbuhat niana.“ Ug unya ang Dios miingon, ”Ah, 
kong kining tanan maayo man, ug dili kini mamahimong bisag unsa, tungod kay kini maoy Akong 
Kaugalingong tinguha. Mao kanang kahimtanga ang Akong gusto niini. Ug Akong gisulti kini nianang 
paagiha, ug ang Akong mga Pulong maoy mipahigayon niini nga tukma sa kahimtang nga maoy Akong 
gusto niini. Ug nahitabo kini. Kining tanan lunsayng maayo.“ Busa ang Biblia nag-ingon, ”Ang Dios 
mipahulay sa adlaw nga ikapito gikan sa Iyang mga buhat.“

Ug ang tanang mga butang nailalum sa pagmandu aron mamunga sumala sa iyang matang... Karon, 
hinumdumi, aron mamunga... Sa Iyang pagbutang sa binhi dinhi sa kalibutan, ang binhi motungha lamang 
pinaagi sa gahum sa kinabuhi nga anaa sa sulod niini aron mausab kini gikan sa usa ka liso sa usa ka 
tanum, o bisan kung unsa man kana. Ang Iyang makapausab nga gahum... Karon, gibutang sa Dios ang 
liso didto inubanan sa katakus nga kini mamahimong ingon sumala sa Iyang giingon nga mamao kini. Ug 
samtang magpabilin ra kini sa iyang hustong kategoriya, magpabilin ra kinig husto sumala sa gisulti sa 
Dios nga mamao kini. Kini magpabilin rang ingon nianang kahimtanga, tungod kay kini Iya mang gibuhat 
nianang kahimtanga, ug naghimog usa ka alagianan, nga ang tanang magpabilin diha sa Iyang alagianan 
diha sa linya sa Iyang Pulong, mobunga gayud kini nga tukma sa giingon sa Iyang Pulong nga mahitabo 
kini. Dili gayud kini mabalhin gikan diha kong ang alagianan nagpabilin rang husto. Mao man usab sa 
tanang butang diha sa pagbulot-an sa Iyang Kaugalingong anak, nga maingon nianang kahimtanga, ug 
unya ang Dios miingon, “Kining tanan maayo, busa mopahulay Ako. Ug ang matag usa kanila sa maong 
mga binhi may kagahum sa ilang kaugalingon nga mausab mismo ngadto sa usa ka kabuhatan nga Akong 
gitinguha. Kinahanglan nga maingon gayud kini niini, tungod kay gihatagan Ko ang matag binhi ug gahum 
sa pagkausab aron kini mismo makahimo diha karon sa ilang kahimoan, aron mahimo gikan sa ilang 
kaugalingon ang tukma nga Akong gitinguha nga maingon niini.”

30

Ang Dios wala gayud mausab: mao ra gihapon karon maingon nga Siya mao kaniadto. Ang Dios 
andam sa pagbuhat ug usa ka butang. Iya kining buhaton. Walay bisan unsang butang makapugong 
Kaniya. Iyang buhaton kini.

Karon, human nga naayo na ang tanan ug nahapsay, gibati na sa Dios karon nga kining tanan 
mamaayo na; ug sa nahimo na Niya kini, dihadiha miabot ang kaaway. Akong... Gihatagan sa Dios ug 
gahum sa pagkausab. Ug nganlan ko kining tawhana nga may gahum dili sa-sa pagbuhat usa, kondili 
akong... anaa siyay gahum sa pagguba, dili sa pag-usab, kondili sa pagguba. Karon, ang bisan unsa nga 
naguba nagagikan kini sa orihinal nga kahimtang; dihay butang nga dili maayo ang nawala niini.

31

Sa milabayng mga katuigan sa akong pagpatrolya, padulong sa kamaisan. Akong mahinumduman ang 
usa ka, dihay usa ka sanga nga nabali gikan sa usa ka kahoy, ug didto mahulog sa mga mais. Ug ang 
mais naningkamot pagbangon nga matul-id sumala sa naandang kahimtang niini, apan nadaot na kini, 
tungod kay dihay usa ka butang nahitabo. Ug ang kahoy diha sa ibabaw niini.

Unya atong makita ang ihalas nga balagon diha sa uma. Kinsa, ang kadaghanan kaninyong mga 
kalalakenhan dinhi, ug tingali ang pipila kaninyong mga kababayen-an kung taga Kentucky kamo. Ang 
mga babaye didto mogamit ug piko sama sa lalake, moadto sa umahan nga may-nga may dalang piko, 
gitawag nato kanang karaang piko nga liog sa gansa, ug pamutlon a-ang mga balagon. Kay kon dili mo 
kuhaon kadtong mga balagon, diin atua didto ang mais sa tudling, sama niini, ug kapotan kini 
paghinayhinay, sa kasayon, sa tumang kamalimbungon, nga maglisud ka gani pagingon nga milikos na 
diay kini. Ug sa katapusan mag-anam kini kakusgan ug kakusgan, ug birahon niini ang mais hangtud nga

32

madaot kini, birahon kini nga supak sa iyang kaugalingon, ug gapuson kini sa iyang kaugalingon balagon, 
ug daoton kini gikan sa naandang kahimtang niini ngadto sa lain. Bisan kong mais kini, apan usa na kini ka 
daot nga mais.

Ug kitang tanan dagway sa Dios sa gihapon. Apan ang uban hilabihan ang pagkadaot ingon nga mga 
anak sa Dios, nga nagalakaw supak sa Iyang Pulong ug sa dalan nga-nga gihatag Niya kanato ug 
gitagana kanato nga pagalaktan. Gipahimutang ang usa ka butang, ang kalibutan maoy mipatipas kanato 
pahilayo sa dalan, miguyod kanato nga mahiduol niini, ug gipahilayo gikan nianang matul-id, hiktin nga 
tudling nga Iyang gitamnan kanato, aron mahimong mga anak nga lalake ug mga anak nga babaye sa 
Dios... Ang sala maoy naghimo niining daotang butang ngadto sa mga anak nga lalake ug mga anak nga 
babaye sa Dios.

33

Ang “magdadaot,” nasayud ako nga labi pang usa ka talagsaon ang pagsulti niini kay sa niining 
paagiha, “a-aron daoton.” Apan mao na kana siya; iyang daoton o tuison. Ang “Pagtuis” nagkahulogan 
nga giusab, gihimong lahi na.“ Ug ang gidaot managsama rang butanga, nga kanhi kini nakita ug gidaot, 
ug gihimo sa lain nang pagkadagwaya. Apan mao rang pagkabinhi sa gihapon, apan hinuon daot na.

34

Karon, atong nakita nga kining tigdaot anaay mao rang gitagal na panahon aron sa pagpanaot sama 
nga ang Dios anaay iya aron sa pag-usab. Karon, iyang gitanum ang iyang binhi, o, wala siya magtanum 
sa iyang binhi, iyang... Didto sa tanaman sa Eden... Sukad niadtong panahona, nakaangkon siyag unom 
ka libo ka mga katuigan sa pagpanaot sa Binhi sa Dios, nga mao ang Pulong sa Dios: aron daoton Kini, 
aron himuon Kini nga lahi na; samtang iyang... Sa unang higayon nga namati si Eva kaniya, ug usa 
lamang ka gamayng tudling ang naangkon niya...

Hinumdumi, una sa tanan si Satanas mikutlo sa Kasulatan nga tataw gayud kaayo, “Nagsulti ba ang 
Dios nga, 'dili kamo magkaon sa tanang kahoy sa tanaman sa Eden'?” Nakita mo? “Dili kamo magkaon sa 
tanang kahoy?”

35

Ug hinumdumi karon, si Eva mitubag, “Oo, makakaon kami sa tanang kahoy; apan sa kahoy nga anaa 
sa taliwala sa tanaman, bisan sa paghikap niini.” Karon, bantayi siya sa iyang mensahe nga gituis 
kadtong Pulong ug gamay diha sa pag-ingon... Si Eva miingon, “Kay Dios miingon, kung buhaton namo 
kini, nianang adlawa kami mangamatay.”

Siya miingon, “Oh, dili gayud kamo mamatay.” Tan-awa, u-usa siya ka lalake; siya miingon, “Inyong, 
inyong buhaton kini karon. Ug ingon sa mga ignorante kamo nga mga tawo. Kamo, sa pagkatinuod, wala 
gayud kamo masayud sa tanang mga butang. Apan kong mokaon lamang kamo niini, nan makaangkon 
gayud kamog kaalam, makabaton kamog kahibalo. Mahibalo na kamo kug husto gikan sa sayup ug 
mangahimo kamong sama sa Dios (Nakita mo?), kamo, kong mokaon lamang kamo niining kaalam nga ania 
kanako. Nahibalo ako, apan kamo wala.”

Diin, maayo man nga anaa tay kaalam. Apan kong ang kaalam supak man, kong ang maong kaalam 
dili hustong kaalam gikan sa Dios, Langitnong kaalam, ug mahimong natural nga kaalam... Dili ko tagdon 
bisan kung pila pa ka siyensiya ang ania kanato, ug unsa pa man, o edukasyon, kana iya sa yawa. 
Pamatud-an ko kini kaninyo, kung itugot sa Ginoo, sulod sa pipila ka gutlo. Iya kana sa yawa.

36

Ang sibilisasyon iya sa yawa. Bag-o ko pa lang nahuman ang pagwali niana. Ang tanang kultura sa 
kalibutan, ang tanang gahum sa siyensiya, ug uban pa, iya sa yawa. Iyang maayong balita sa kaalam 
nga iyang giwali didto sa tanaman sa Eden. Ug iyang gidawat kadtong maong kaalam, kaalam nga tinuis, 
kasupak sa Pulong, ug sa kabubut-on, ug sa laraw sa Dios, ug karon anaa siyay unom ka libo ka mga 
katuigan ang pagbuhat niana sama sa unsay gibuhat sa Dios, lamang kay kini diha sa baliko nga pamaagi, 
ug mikuha sa samang gidugayon sa panahon aron ipasulod ang iyang kaugalingong Eden. Karon, 
nakaangkon na siyag Eden dinhi sa kalibutan, ug kini napuno sa kaalam, ug kahibalo. Mao kadto ang 
iyang maayong balita didto sa sinugdan, ang kahibalo, kaalam, ug siyensiya. Wala gayud ang Dios 
magtagana sa ingon. Ug buot na-nako nga inyong bantayan kadali. Iyang gibuhat kini, ug tungod kay 
usa man siya ka tawo sa kalibutanong kaalam.

Karon, malisud kaayo ang pagsulti niini. Malisud kaa-kaayo kini, tungod kay ang pagsulti ngadto sa 
katawhan ni kinsa mibati sa samang gibati ko, ug sa kahimtang diin didto ako magagikan sa daghang mga 
katuigan. Apan sukad sa pagbukas niadtong Pito ka mga Timri, sa mga Manolunda didto sa luyo sa bukid, 
Kini nahimo nang bag-ong Libro. Mao kining mga butanga nga kanhi gililong nga gipadayag na sumala sa 
gisaad sa Dios diha sa Pinadayag 10 nga Iyang buhaton kini. Ug kita maoy mga tawong bulahan ng gipili 
sa Dios dinhi sa kalibutan, aron kita makakita ug makasabot niining mga butanga; nga dili tinumotumo 
lamang, sa unodnong salabotan sa tawo nga naningkamot sa pagpahimutang niini. Ang Pulong sa Dios 
maoy nagpadayag Niini, gipamatud-an nga Kini husto. Gipamatud-an, dili pinaagig siyensiya, kondili 
pinaagi sa Dios nga Kini husto.

37

Ang Dios, sumala sa ako nang giingon kaniadto sa usa ka mensahe, nga ang Dios wala 
magkinahanglan  kang  bisan  kinsa  aron  paghubad  sa  Iyang  Pulong.  Siya  maoy  Maghuhubad  sa  Iyang

Kaugalingon. Kung Siya moingon nga mahimo kini, ug kini mamahimo. Mao kana... I-Iya kining pamatud-
an; mao kanay hubad niini.

Pipila ka mga katuigan ang milabay samtang kitang mga Pentecostal nga katawhan, samtang a-ang 
ubang mga kasimbahan nag-ingon nga kita mga buang, dili kami, ang Espiritu Santo butang kana nga 
nangagi na. Apan atong nakita nga ang saad sa Dios alang kang bisan kinsa nga gusto, ug karon lahi ang 
atong nahibaw-an. Nakita mo? Ug inanam anam lang kana, kining butanga gibuksan.

38

Ug karon nagsaad Siya nga ang mga tinago nga kanhi gililong diha kanila, sa tanan niadtong mga 
kapanahonan sa iglesia igapadayag na niining katapusang panahon. Ug Iyang ipasabot kini kanato karon. 
Ania na kita ning katapusang panahon. Ania na kita karon.

Karon, si Satanas maoy nagmugna sa sibilisasyon. Siya maoy nagmugna sa siyensiya. Siya maoy 
nagmugna sa edukasyon.
39

Moingon kamo, “Tinuod ba kana?”

Sige, atong basahon diha sa Pulong sa Dios karon, sa Genesis 4, ug mobalik ra kita ug tan-awon 
kadali. Nasayud ako... Tingalig kung ako, kong mataas ko ra kaayo, sultihan lang ako ni Igsoong Carl.

81Apan karon, diha sa Genesis capitulo 4 sa bersiculo 16, nagpadayon kining naghisgot sa 
sinugdanan, kung unsay gibuhat sa Dios aron ikapahigayon ang pagtunglo sa tawo ug sa babaye, ug ang 
tanan nga ilang pagabuhaton: Dili pagtunglo kanila, kondili gisultihan sila kung unsay mahitabo, ug 
gitunglo ang yuta tungod kang Adan. Ug atong nakita dinhi karon, nga si Eva may nagsamkon ug kaluha. 
Ug ang usa kanila iya ni Satanas, ug ang usa kanila iya sa Dios.

Karon, moingon kamo, “Oh, dili. Dili, karon, Igsoong Branham...”

Kadali lang. Pangitai akog usa ka Bersiculo bisan asa, nga nag-ingon nga si Cain anak ni Adan. Kay 
pakitaan ko kamog Bersiculo diin nag-ingon Kini nga si Cain iya sa daotan, dili kang Adan.
40

Karon, himatikdi sa dihang nanamkon siya dinhi. Magsugod ta sa capitulo 4.

Ug giila ni Adan... ang iyang asawa; ug siya nanamkon, ug nanganak kang Cain, ug miingon, 
nakabaton ako... (Siya miingon karon.)... nakabaton ako ug usa ka anak nga lalake gikan sa GINOO.

Natural, nga ingon gayud niana. Bisan pa kung kadto usa ka bigaon o bisan kung unsa, magagikan 
gayud kadto sa Dios (Nakita mo?), tungod kay kadto Iya mang binhi; mao kadto ang balaod sa Iyang 
kaliwat; kinahanglan nga mobunga kini bisan pa kung daot kini nga binhi, sukwahi nga binhi, o bisan kung 
unsa pa kini. Kinahanglan nga igabunga gayud kini bisag unsaon. Kay kini mao ang Iyang sugo.

Ug usab iyang gianak ang iyang igsoon nga si Abel.

Wala na moingon nga giila niya. Giila ni Adan ang iyang asawa, ug siya nanamkon kang Cain ug usab 
nagsamkon kang Abel: kaluha. Si Satanas nakigkauban na kang Eva niadtong buntaga, si Adan sa 
pagkahapon.

Inyo bang nakita ang dakung kagubot diha sa balita dinhi, nagtoo ako nga diha sa Tucson, niadtong 
usa ka babaye nga nagbuntis ug batang maitom ug bata nga maputi sa samang higayon. Siya nakigdulog 
sa bana niadtong buntaga ug sa usa ka lalake pagkahapon. Ug ang tawo maoy mag-atiman sa iya... Ang 
maputi nga lalake miingon nga iyang atimanon ang iyang kaugalingong anak, apan ang lalakeng maitom 
maoy moatiman sa iyang kaugalingon. Nakita mo? Nasayud ako nianang pagpaliwat sa mga iro ug sa 
uban pa; managsama ra gayud kini, kong maglat-ang kinig pipila ka oras. Kini maoy nagpamatuod niini.

41

Karon, aron ipakita kon diin magagikan ang sibilisasyon, karon atong basahon dinhi ang Genesis, a-
akong basahon pagbalik diha sa capitulo 4, ug tan-awon kong diin... Sa bersiculo 16...
42

Ug si Cain mikalagiw gikan sa atubangan sa Dios, ug mipuyo sa yuta sa Nod, sa silangang bahin sa 
Eden.

Ug giila ni Cain ang iyang asawa; ug siya nanamkon, ug nanganak kang Enoc: ug siya nagtukod ug 
siyudad, ug ginganlan ang ngalan sa siyudad, sumala... sa iyang anak, nga Enoc.

Ang sibilisasyon nagsugod... Si Doctor Scofield dinhi sa akong Biblia nga Scofield, kini nag-ingon, 
“Ang nahaunang sibilisasyon.” Himatikdi, ug unya nanganak siyag mga anak nga lalake, ug nanaghimo 
silag mga organo ug mga tulonggon. Ang misunod nanganak ug mga anak nga lalake, ug misugod sa 
pagbuhat ug uban pang mga butang, mga ka katingalahan, nagtukod ug mga siyudad, ug naghimog mga 
tulonggon nga tumbaga, ug tanan pang mga butang. Tan-awa, mao kanay iyang ginabuhat, nahimong 
nahaunang sibilisasyon, nga mao ang Canaanhon. Iyang gibuhat ang mao ra nga butang subay sa mga 
kapanahonan.

Karon, moadto ta sa bersiculo 25, ug tan-awon kung unsay misunod.43

Ug giila na usab ni Adan ang iyang asawa... (Karon)... ug siya nanamkon ug usa ka anak nga lalake, 
ug ginganlan ang iyang ngalan Seth: Tungod kay ang Dios, matud niya, naghatag kanako ug laing kaliwat 
nga ilis kang Abel, nga gipatay ni Cain.

Ug si Seth... Ug ngadto kang Seth, kaniya usab dihay natawo nga usa ka anak nga lalake; ug iyang 
gitawag ang iyang ngalan Enos: ug unya ang tawo misugod sa pagtawag sa ngalan sa GINOO. (Gikan sa 
kilid ni Seth, dili sa kang Cain kilid, Nakita mo?)

Kanang bantugang utokan nga atong tanan ginahuptan... Unsa man ang comunismo karon, unsa may 
ilang dios? Ang manggialamon, ang siyensiya. Unsa may atong ginabuhat? Unsa na ang atong gipuy-an? 
Pamalandunga kining mga pulonga karon.

Karon, anaa kaniya ang daw matang sa Eden; gibuhat karon ni Satanas. Dinhi sa sulod ning unom ka 
libo ka mga katuigan nga iyang gimugna (dili kay gibuhat), kondili ang pagdaot sa tibuok kalibutan sa 
Dios; ang iyang mga kabuhatan, ang mga mananap, nanagpaliwatay, nagpasanayay sa mga kahoy, mga 
tanum, mga tawo; bisan gani sa relihiyon, sa Biblia, sa simbahan, hangtud nga iyang naangkon mismo 
ang hingpit nga tanaman sa Eden sa siyensiya, ang tanan gipalihok ubos sa siyensiya. Ang atong mga 
awuto, ang tanang butang nga atong gibatonan gihatag kanato sa siyensiya, sa mga nabuhat sa tawo. 
Ug nakaangkon siyag bantugan nga Eden dinhi. Aron pamatud-an nga ang Mensahe haum ning 
panahona, aron pamatud-an nga dili kini sa laing panahon apan sa Pinadayag 10... Tan-awa ang 
pagpinaliwatanay karon, aron paghimog labi pang maayo, o, labi pang matahum. Tan-awa ang 
magagmayng mga kabataan karon.

44

Akong gidala ang akong anak nga babaye sa dentista kahapon, ug siya miingon nga ang iyang ngipon 
nahiwi. Usa ka igsoong lalake nga taga Tucson, Igsoong Norman, ang iyang batang babaye, ang iyang 
ngipon midaku. Ug ang dentista miingon, nga dili magdugay, siya nagtoo nga moabot ang panahon, nga 
ang mga tawo mahimogso, nga ang mga ngipon motubo bisan asa. Tungod kana sa pagkaon nga atong 
gikaon: pagkaon nga haybrid.

45

Nakabasa ba kamo sa “Reader's Digest,” sa miaging bulan, bahin kang Billy Graham, ang inilang 
ebanghilista? Naminaw ba kamo kaniya? Akong giampo siya karon labi pa kay kaniadto. Samtang 
nakigsulti siya kanila nga mga pinatikig ang kwelyo, ug sa uban pa, sa miaging gabii, samtang gibutang 
kini ngadto sa maong pari. Dihay butang nahitabo kaniya. Usa niadtong mga adlawa manghinaot ako nga 
unta iyang makita ang iyang pagkabutang kung hain siya. Himatikdi, nga karon ang pagtawag gikan sa 
Sodoma, kanang hiwi nga siyudad.

Ug karon himatikdi diha sa “Reader's Digest”... Si Billy misamot ang kaluya nga dili na gani siya 
makahimo sa iyang mga krusada. Ug ilang gisultihan siya nga kinahanglan modalagan siya, magpaugnat 
sa kusog, ug uban pa. Busa modalagan siya ug usa ka milya matag adlaw, nagtoo ako nga mao kana, o 
sama niana, aron magpaugnat sa kusog.

Ang tawo nagakadunot. Ang tanang tawong linalang nadunot na. Ang tanan nahisama na kanhi sa 
wala pa ang panahon sa lunop. Hingpit gayud nga nadaot, mitipas, misukwahi gikan sa matul-id nga linya 
diin sila gitanum sa Dios. Ang sala, pinaagi sa siyensiya ug sa paglimbong, maoy nagpatipas sa tibuok 
tawhonong linalang.

46

Nabasa ba usab ninyo diha sa ubos nga articulo, diin nag-ingon kini nga niining mga adlawa, ang mga 
batang babaye ug mga batang lalake sa ilang pagkahingkud sa idad, sumala sa lawasnong pagkabutang, 
mga bayente ug bayente-singko anyos. Pamalandunga kini.

Diha sa pagpang-ila ko sa miaging gabii, akong gikuha ang usa ka babaye bayente-dos anyos ang 
edad nag-menopos na, gitawag siya. Ug ang-mao kadto ang giingon sa iyang doctor kaniya.

Tan-awa, nahulog kini, nagakaot-ot, kaliwatan nga nagpadulong sa impyerno sa pagpangadunot. 
Nasayud ako nga dili maayo kana paminawon. Apan Biblikanhon kini (Nakita mo?), mao kanay tinuod. 
Kining kaliwatana diin ania na kita, kining kaliwatan sa mga katawhan...

Karon, himatikdi ning adlawa, ang paghaybred sa mga baka, paghaybred sa mga tanum; ug ang 
siyensiya miabot dihadiha, mao ra nga siyensiya ang nagbuhat niini, giingon, “Mao kana ang nagguba sa 
tibuok tawong linalang.” Inyong mabasa kini sama sa akong gibuhat. Nan, nganong wala man nila 
undanga kini? Tungod kay dili sila makapahunong niini. Ang Pulong sa Dios nag-ingon nga mao na kanang 
kahimtanga. Apan kong mamalandong lamang sila kadali, sila mao ang mga galamiton, sama kang Judas 
Iscariote, nga maoy tukmang butang nga giingon sa Dios nga mahitabo. Kini nagalihok lamang nga haum 
sumala sa kaugalingon nilang pamaagi sa siyensiya.

47

Pinaagi sa iyang siyentificanhong pagsusi, diha sa samang sumbanan sa iyang paglimbong kang Eva, 
mao man usab iyang limbongan ang iglesia, diin  diha  niana  si  Eva  maoy  tipo.  Karon,  ug  karon,  si  Adan

naglarawan na usab diha, o si Eva, diay, sa iglesia, himatikdi kung unsay gibuhat niini. Pinaagi sa 
pagpangandoy tungod sa kaalam, siya mitipas sa linya tali sa husto ug sayop pinaagi sa pagpaminaw sa 
binalit-ad ni Satanas, o sa pagguba, sa orihinal nga Pulong sa Dios.

Ug karon, ang mga kaiglesiahan karon nangadaot na ang panagway. Karon, wala ako maghisgot 
bahin sa katawhan, sa matag usa. Naghisgot ako bahin sa simbahan sa kalibutan. Ang usa giliso sa usa 
ka paagi, ug ang lain gipaliso sa usa, ug pinaagi sa siyensiya, sama ra nga paagi ang iyang gibuhat. 
Iyang gidaladala ang iyang mga hulga. Anaay iya, ni Satanas diha sa Isaias 14:12.

48

Atong basahon kana kadali. Diha sa Libro ni Isaias atong sugdan sa capitulo 14, bersiculo 12.

Mao kini si Isaias ang nakakita kaniya diha sa us ka panan-awon (Nakita mo?) sa panahon nga 
umaabot.

Ug ikaw miingon diha sa imong kasingkasing, ako mokayab ngadto sa langit, ituboy ko ang akong 
trono ibabaw sa mga bitoon sa Dios; ug ako magalingkud sa bukid nga tigumanan,... sa kinatumyang mga 
dapit sa amihanan:

Ang katuyoan ni Satanas gikan pa sa Eden mao ang paghimo sa kaugalingon niyang Eden, ug ang 
pagtubot sa iyang kaugaligon sa kahitas-an, aron ang mga bitoon sa Dios mosimba kaniya: ang mga 
anaka nga lalake mosimba kaniya. Ug nahimo gayud kini niya. Karon, ug sa nabuhat na niya kini ug gidala 
ngadto sa simbahan, nga niini dili ko na hisgotan pag-ayo. Bisan kinsa kaninyo nga nagapaminaw sa tep 
nasayud na bahin niini. Mao na kana ang tukmang takna diin ania na kita, ug si Satanan maoy 
nagpahigayon niini pinaagi sa makapaedukar nga mga kalihokan, labi pang haum, pag-ayo niini, pag-ayo 
niana. Sa walay pagkasayud nga sa tanang higayon sila nagalakaw na paingon ngadto sa kamatayon: 
Ang gibutahan nagaguyod sa buta, buta nga pangulo sa mga kanasuran, mga pangulo nga gibutahan sa 
siyensiya, mga buta nga pangulo sa simbahan, buta nga nagaguyod sa buta. Matud ni Jesus, “Pasagdi 
lang sila, kay sa gahung mangahulog silang duha.”

49

Dinhi niini himatikdi ang tipo sa duha ka mga Eden nga haduol kaayo ang panagkaangay, hangtud nga 
kung mahimo pa hilimbungan ang pinili. Mateo 24:24 nagaingon nga mao gayud kanang pagkabutanga. 
Apan gusto kong mohunong una kadali ug pamalandungon kining duha ka mga Eden, ug ilabina sa usa ka 
butang, kung giunsa sa Biblia ang patug-an kanato nga ang Pulong sa Dios maoy nagmugna nianang 
maong Eden, ug kung giunsa sa Pulong sa Dios ang pagpasidaan kanato nga ang laing Eden moabot.

50

Karon, kita nasayud usab nga aduna gayuy lain pang Eden, kon lamang atong paminawon ang 
profeta, si Pablo, sa II Tesalonica 2. Mahimong basahon ko Kini kung gusto kamo.

Siya nga magapahitaas sa iyang kaugalingon; kadtong adlawa dili pa moabot, ang adlaw sa Ginoo, 
hangtud nga igapadayag una ang tawo sa kalapasan,...

siya nga magalingkud sa templo sa Dios, nga magapahitaas sa iyang kaugalingon sa tanan nga 
gipanagtawag nga Dios, ug pagasimbahon ingon nga Dios.

Hunahunaa kana. Karon, diha sa Isaias 14, ang profeta nag-ingon nga iyang nakita si Lucifer, diha sa 
sulod sa iyang kasingkasing, pinaagi sa usa ka panan-awon ubos sa lamdag sa Dios, nga nagaingon nga 
iyang buhaton kana. Diha sa Isaias, walo ka gatus ka mga katuigan una moabot si Pablo, o maingon 
niana.

Karon, sa paghilabay sa walo ka gatus ka mga katuigan, nakita siya ni Pablo, nga moabot sa iyang 
kalihokan. Himatikdi, kay kini nagpadulong na, sa iyang Eden, ang iyang siyentificanhong Eden, inubanan 
sa iyang siyentificanhong kalibutan, uban sa siyentificanhong pangasaw-onong iglesia, ang tanan ilalum 
sa-sa pulong sa kaalam, sa dagkung mga seminaryo, dagkung mga salabotan, makapaedukar nga mga 
kalihokan.

Paminaw, igsoong lalake, ug igsoong babaye, ang matag usa kanato molakaw usab nianang dalan 
nga gilaktan ni Florence. Gihangyo ko kamo, sa Ngalan ni Jesus, sa pagpamalandong niini. Dili sa 
pagpamalandong kanako, igsoon lamang ako ninyo. Dili kong mao ka-kana. Pamalandunga ang Pulong nga 
akong gisulti sa Biblia sa Dios. Ug tan-awa, kay gipaluyohan kini sa hingpit diha sa Kaugalingong Pulong 
sa Dios, dinhi ning panahon nga atong gikabuhian, diin ania na kita.

51

Kining mga kalihokana mga anticristo gayud sa ilang kaugalingon mismo. Karon, kinahanglan nga 
aduna siyay Eden, siya miingon nga iyang pagabuhaton kini. Ania ang yanong Pulong sa Dios nga 
nagaingon nga iyang buhaton kini, ug dinhi atong gitan-aw ug nakita siya nga nagabuhat niini. Iyang 
gibuhat kini pinaagi sa iyang kinaadman, siyentificanhon, denominasyonal nga pangasaw-onon. Siya 
maoy mangulo usa niadtong mga adlawa diha sa Concillo sa mga Kasimbahanan sa Kalibutan nga 
igapahigayon. Ang tanan mokuyog gayud kaniya. Magpahigayon...

Ang mga katawhan, dili  tungod  kay  sila  daotan  nga  mga  tawo;  sila  gitanum diha  nianang  matul-id52

nga tudling sama sa mais, apan si Satanas mipugas sa mga balagon, nga ginganlag siyensiya, 
kaugdahan, edukasyon, mga kinaadman sa doctor. Usahay dili ka gani pasak-on sa pulpito gawas kung 
duna kay ikapakita nga deploma sa pagkadoctor nga gikan sa seminaryo bisan diin. Ug kining tanan 
lunsayng sayop. Dili kon ang mga katawhan, ang programa mao dili husto. Ug karon unsa may nahimo 
niini? Kining tanan nagpadulong na usab, ug midala sa tibuok kalibutan diha sa pundok sa pagkahaybred, 
pagtuis sa orihinal nga Binhi sa Dios, ngadto sa lain pang gingitngitan nga kagubot.

Apan nalipay kaayo akog daku nga ang Dios naghunahuna na usab kanato, nga sa gihapon Siya 
molihok sa ibabaw sa nawong sa maong kahimtang. Siya nagsaad nga Iyang buhaton kini, ug magtawag 
usa usa ka gamayng panon nga maoy Iyang Pangasaw-onon.

Himatikdi dinhi pag-usab karon kung unsang pagkahaum niini nga tipo sa mga kasimbahanan, o niining 
mga Eden.
53

Ang Dios, pinaagi sa Binhi sa Iyang Pulong... Ug adunay usa ra ka butang nga makapapukaw sa 
Pulong, ug mao kanang Espiritu, kay Kini mao man ang Maghahatag sa Kinabuhi sa Pulong. Ug kung ang 
Kinabuhi sa Pulong magkatagbo sa Kinabuhi sa Espiritu, Kini mobunga kung unsang pagkabinhia kini.

Karon, himatikdi kung unsay nahitabo. Sa tanaman sa Eden nga mao ang bahandi sa Dios sa pagka-
inocente, ug mao kadto ang-ang usa sa mga dispensasyon. Ang nahaunang dispensasyon mao ang 
pagka-inocente; ang mga katawhan wala masayud kung unsay sala. Wala silay hingbangkaagan 
mahitungod sa sala. Si Adan ug si Eva

Karon, kong inyong ablihan, kong gusto kamo, o kaha isulat kini, diha sa Pinadayag capitulo 3, ang 
Espiritu Santo nanagna ning katapusang panahon, diha sa panahon sa iglesiang Pentecostal nga 
Laodicea ning katapusang mga adlaw, Siya miingon,

54

“Ikaw hubo, ug buta, ug wala mahibalo niini.”

Anaa diha ang kaliwat sa Dios ilalum sa pagkainocente, wala kasayuran sa tanan nga sila mga hubo, 
ilalum sa tabil sa Espiritu Santo, nga mao nagtabil kanila gikan sa sala.

Ug karon, sa panahon sa katapusang iglesia atong makita dinhi nga sila mga hubo na usab, ug wala 
masayud niini. Apan dili ang Espiritu Santo maoy nagtabil. Mao kana ang tabil ni Satanas nga gipayuhot 
kang Eva kaniadto, usa ka tabil sa pangibog, ang tabil sa pangibog. Mahugaw sila kaayo, hangtud nga 
wala sila masayud nga sila lunsayng hubo, ang atong mga kababayen-an diha sa kadalanan nga nagsul-
ob ug mga purol, mahilas nga mga binistihan...

Dihay nagpadala kanako ug usa ka bahin sa balita sa miaging adlaw bahin ning bag-ong sinina nga 
ilang ginasuot, maoy akong pagtoo nga napulog-upat ra kadto ka pulgada gikan sa bat-ang o sulosama 
niana. Ug ambot lang kong ang atong-kong ang atong mga tigulang babaye moila ba nga kana mao ba 
ang tabon sa pangibog?

55

Karon, ka-kamo moingon, “Akong ikapamatuod sa atubangan sa Dios nga ako inocente sa bisan 
unsang pagpanapaw ngadto sa akong bana, o a-akong... kining tanan.”

Apan sa gihapon, sa Hukmanan, ikaw paga-nganlan nga mananapaw. Mao kanay giingon sa Biblia. 
Matud ni Jesus,

Bisan kinsa nga magatan-aw ngadto sa usa ka babaye uban sa pangibog ngadto kaniya, 
nakapanapaw na kaniya diha sa sulod sa iyang kasingkasing.“

“Buta, hubo, ug wala masayud niini.” Dili kun kanang mga kabus nga babaye diha sa gawas, wala 
akoy ikasulti batok kanila. Kadtong mga daotan. Ug ang sistema sa iglesia maoy nangapakyas sa pag-ila 
niini o pagtindog batok niini: gipasagdan sila nga magpaputol sa ilang buhok, ug magmek-ap, ug magsul-
ob ug mga purol ug uban pa, nga magdala sa ngalan nga Cristohanon. Unsang kamakalilisang butang kini. 
Nakita mo? Sila mga hubo na usab diha sa Eden ni Satanas ug wala mahibalo niini. Sila wala mangasayud 
niini.

56

Nagtoo ako nga daw, akong nakita, samtang milantaw ako, sa swimming pol, sa mga kababayen-an 
nga atua didto karon. Kong kadtong mga babayhana nakasabot pa lamang kung unsay iyang ginabuhat, 
apan wala siya mahibalo niini. Hubo siya. Ang iyang lawas balaan. Iyang gilangkat ang mga bisti nga 
gibisti sa Dios kaniya, uban sa panit, alang ning maong kaliwatan. Iyang giputlan kini kanunay. Siya hubo 
ubos sa pulong sa sibilisasyon, sa hataas nga kinaadman, labing maayong sibilisasyon, hataas nga 
pamatasan. Akong ikapaniguro nga motuhop gayud kini. Kining tanan iya gayud sa yawa, ug 
pagalaglagaon sa pagbalik ni Ginoong Jesus. Kini pagalaglagon gayud, ang matag tipik niini. Diha niana 
wala gayuy butang mahibilin.

Ug, oh, higala, sa gawas sa tibuok nasud, samtang naminaw kamo kanako dinhi sa Phoenix, 
pamalandunga  kadtong  mgabutanga.  Ania  ka  dinhi  nga  ulipon  kanila.  Karon,  si  Jesus  miingon  nga

hilimbungan niini ang pinili kon mahimo pa.

Ang nahaunang Espiritu usa-ang nahaunang tabil usa ka balaang Tabil, ang Espiritu Santo, ug dili na 
kinahanglan mangita pag labaw pa Niana. Apan sa di-dihang si Satanas misugod sa pagpakigsulti kaniya 
bahin sa kaalam, mipasiplat siyag gamay sa kalibutan.

57

Ug tukma gayud kaayo kung nag-unsa ang iyang anak nga babaye, ang iglesia, kung unsay gibuhat. 
Kinahanglan nga tan-awon mo... Kamo nagabisti sama sa artista sa pilikula, o ang batan-ong mga lalake 
naglihok sama kang Elvis Presley, o-o kang Pat Boone, o-o sa pipila ka mga tawo, ubos sa ngalan sa 
relihiyon.

Si Pat Boone sakop sa Church of Christ. Si Elvis Presley usa ka Pentecostal: duha ka mga giyawaang 
tawo nga milintowad sa kalibutan diha sa mangil-ad nga kagubot kay sa gibuhat ni Judas Iscariote nga 
nagbudhi kang Jesu-Cristo. Sila wala manghibalo niini. Ang maong mga lalake wala mahibalo niana. Dili 
ingon nga supak ako ni-nianang mga lalakeha, mga tawhana; kondili kanang espiritu nga nagadasig niini.

Mokapyot lag diyotay sa pikas na bahin, ug gitugotan kadtong balagon nga makakupot gamay diha 
sa puso sa mais, dihadiha, tan-awa kung unsay mahitabo; mawala na ang mais. Oh, oo, makuha niya 
kini. Ug sama niana ang pagbuhat niini. Buhaton kini niini sa matag panahon. Si Eva usa ka pagpasiplat 
sa kalibutan.

58

Ug sultihan ko kamog usa ka butang, igsoong lalake ug igsoong babaye. Diha sa I Juan capitulo 2 
bersiculo 15, mahimong atong basahon kini kung gusto kamo, ang Biblia nag-ingon nga kung higugmaon 
nato ang kalibutan, o ang mga butang sa kalibutan, ang gugma sa Dios wala dinhi kanato.

Karon, kanang pulong diha dili ang “kalibutan”; usa kini ka pinulongang Griego, nga “kosmos,” nga 
nagkapasabot “kahimtang sa kalibutan.” Kong higugmaon ta ang mga urog sa kalibutan, ang kahimtang, 
kong higugmaon ta ang uso sa panahon, kong atong hunahunaon “mao na kini ang makapahibulong nga 
takna, oh, atong naangkon kining tanang mga butang,” kong maghunahuna kamo niana, dili maayo ang 
inyong panghunahuna. Gipatipas kini sa yawa. Kay kung inyong higugmaon ang urog sa kalibutan, ug ang 
mga butang niining kalibutana karon, ang gugma sa Dios wala diha kaninyo. Hinumdumi kana. Oh, Dios. 
Sud-onga kung unsay atong gipaabot.

59

Dinhi mohunong ako kadali ug suginlan ko kamog gamayng sugilanon. Nakadungog ako sa usa ka 
chaplin sa Nahaunang Gubat sa Kalibutan. Ilang gilabayan...
60

Sama kang Satanas sa sinugdanan, sa iyang paghiabot sa tanaman sa Eden. Wa niya pangalota ang 
mga binhi. Wa niya panaota sila. Apan iyang gipanabligan silag mga hilo, ug maoy nakapadaot sa binhi; 
wala na kini makapamunga sa hustong matang niini. Kini maoy nakadaot sa orihinal nga Binhi.

Ug mao kana ang tanang mga programa sa relihiyon. Sila mga anak sa gihapon sa Dios nga lalake ug 
babaye, apan mga daot na kini. Manimba sila, gustong mobuhat ug maayo. Ang madre wala mosulod sa 
pagkamadre aron mahimong babayeng daotan. Ang ministro wala moadto sa tulonghaan aron lang 
mahimong u-u-usa ka tawong daotan. Wala ka gayud mopasakop ug simbahan, ug makiglamano, ug sa 
pagpasulat sa imong ngalan sa libro, o sa bisan unsay imong ginabuhat sa inyong simbahan aron mahimo 
kang tawong daotan. Inyong ginabuhat kana aron mamahimo kang tawong matarung. Apan limbong niini; 
ang pagpatipas niana maoy naghimo niini. Si Satanas maoy nagsablig niini. Nakita mo?

Ang Dios wala gayuy kapunongan. Walay butang nga sama nga hikaplagan bisan asa diha sa mga 
Pulong sa Dios. Ang Dios maoy atong organisasyon; kita napahimutang na diha Kaniya, usa ka Lawas, 
diha sa Dios, didto sa langit. Husto kana. Ang atong mga ngalan anaa na sa Libro sa Kinabuhi sa 
Cordero. Nakita mo? Himatikdi.

Apan, tan-awa, nasayud ako nga malisud ra kini kaayo, apan gusto na-nako nga moantus kamo ug 
diyotay kong gusto kamo. Sa panahon sa gubat sa kalibutan... Pasayloa ako nga nahilayo na ako sa 
akong gihisgotan, apan aron sa pagpatin-aw niini, gusto na-nako nga ikahatag kaninyo ang akong 
nakab-ot kung unsay gibuhat ni Satanas didto sa Eden: gisabligan niya ug mangilngig nga hilo ang 
gisablig. Gusto ka bang masayud kung unsa kadtong gisablig?

61

Mahimong sultihan ko kamo. Anaa akoy formula niini, duha ra ka mga pulong: “pagkawalay-pagtoo,” 
nga maoy kasupak sa pagtoo, misablig ug pagkawalay-pagtoo, “pagduhaduha.” Ug ang siyensiya maoy 
naglangkub sa matag dapit. Diin adunay nga lungag nga paingon sa binhi, si Satanas maoy nagpuno sa 
maong lungag pinaagi sa kaalam, ug siyensiya, ug sibilisasyon, ug kini maoy miguba sa kinatibuk-ang 
kabuhatan sa Dios.

Nasayud ako nga naghunahuna kamo nga gidala ko kamo ngadto sa usa ka sanga, apan kuyog ako 
ninyo sa sanga. Ug ania tang tanan dinhi aron pagsusi kung unsay atong mahimo. Wala kami magsultig 
mga butang aron mamahimong lain. Kinahanglan nga magmatinud-anon kami.

Kita, ang matag usa, mosangko gayud sa kinatumyan sa dalan, diin kitang tanan magahatag usa 
husay sa matag pulong. Dinhi niini karon kita nasayud nga ang atong mga tingog... Sa dihang gipanganak 
kita, ang atong unang paghilak moadto sa-sa tep. Ipatugtog kini pag-usab sa adlaw sa paghukom. Bisan 
ang mga bisti nga inyong gisul-ob ipakita sa imong atubangan sa adlaw sa paghukom. Bisan gani ang 
siyensiya nakakaplag niana pinaagi sa telebisyon. Tan-awa, ang telebisyon dili makamugna ug hulagway; 
igo lamang kini pasalidahan niini.

Ang color sa mga bisti, sa matag paglihok mo, ang matag hunahuna nga anaa sa imong kaisipan, 
giampingan giampingan gayud sa Dios sa listahan. Ug kanang dagkung butang ibutang ra unya sa imong 
atubangan, ang matag usa kanila mga mangil-ad nga mga bisti nga imong gibisti, sa matag adto mo sa 
barberohan, aron paputlan kanang buhok nga gihatag sa Dios kanimo. Mahitabo gayud kini. Manubag ka 
niini. Dili kana makapangulipas didto, bisan gani ang gipamalandong sa imong kasingkasing samtang 
gibuhat mo kini, ipasalida sa imong atubangan. Unsaon mo man sa pagpakaikyas? “Unsaon ta man 
pagpakaikyas sa dakung kaluwasan?” Nakita mo? Dili ta makaikyas. Ang matag lihok, ug ang 
gipamalandong sa kasingkasing gisulat gayud didto sa laing lawak, bisan gani ang color sa bisti nga imong 
ginabisti. Ang telebisyon, ang color nga telebisyon nagpamatuod gayud niini, motug-an niini ug 
magpamatuod niini (Nakita mo?), ug anaa kana sa usa ka lawak gikan sa tulo diin ania kita magpuyo. 
Nakita mo?

Karon, giunsa paigo sa hilo diha sa iglesia, giigo ang kalibutan. Ang kang Satanas hilo diha sa ibabaw 
sa mga binhi, maoy naglungag niini ug hinungdan nga nangadaot kini. Inanay nga mitidlum kini ngadto sa 
mga kasingkasing sa mga kaiglesiahan, diha sa mga kasingkasing sa katawhan ug uban pa, ang siyensiya 
sa siyensiya. Hangtud nga nangahimo kining usa ka dapit diin ang tawong linalang anaa, pinaagi sa sa 
pagpakiglambigitay... Ako nagatoo nga ang matag binhi mamunga sa iyang matang. Ug ang tawo, ug mga 
tanum, ug ang tanan gikapasanayan, maoy midala kanato sa usa ka dapit; sa pagkaon sa tong kalan-on 
gikan sa kalibutan, diin ang atong mga lawak nangahimong pinaliwatan; ug kini midala sa atong tibuok 
panghunahuna... Karon, kong ang atong mga lawas magkahugo na gi-gikan sa kaluhaan ngadto sa 
kaluhaag-lima ang panuigon, tungod kana sa mga nagakaot-ot nga selyula tungod sa mga haybrid na 
pagkaon, ang mga selyula sa atong utok wala ba magakaot-ot? Dili ba selyula man usab kana? Maoy 
hinungdan nga ang Ricky modalagan sa kalsada uban sa nagkalayo nga sungkod; oh si Ricketta, Elvita, 
ug daghan pa kanila, samtang hinganlan ta sila, diha sa gawas nga hapit na maghubo sa atubangan sa 
mga katawhan, wala nay buot, wala nay pagbati sa kaligdong o sa moralidad.

Alang sa gamay kong sugilanon... Kining maong chaplin miingon nga miadto siya sa hospital, ug 
gisultihan ang daghang mga lalake nga nanghigda sa tolda, ang uban... Gikan pa siya sa gawas, ug 
miingon nga didto siya sa gawas, ug giingnan siya sa pipila ka opisyal, giingnan, “Chaplin, mangadto kami 
sa gawas aron motan-aw didto.” Ilang gipanglabayan ang mga mustasa ug klorin gas, sama sa ilang 
ginabuhat kaniadto...

64

Ug giingnan, “Miadto ako didto, Igsoong Branham,” ug miingon, “wala na gani ing panit sa kahoy; 
wala na gani ing migitib nga sagbot. Nahitabo kadto sa buntag sa Pagkabanhaw.” Siya miingon, “Didtoy 
mga daan nga mga tanki; a-ang naghimog listahan kanila, ug tan-awon kung anaa pa bay mahimo kanila, 
haduol sa inila nga Argonne nga Lasang. Miingon, ”Samtang nagtindog ako didto nga ako ra,“ miingon 
siya, ”Mihangad ako, ug miingon, 'O Dios, mahisama niini ang dangatan sa tanan.'“ Husto kana; ang 
tanan modangat. Nangasunog kadtong tanan, wala na gayuy kinabuhi, ang mga sagbot nangasunog na; 
ang kakahoyan, pinaagi niadtong mga gas, nangamatay ang mga kahoy, ang tanan nangamatay, 
nangalubag, nangahoyhoy, diin ang mga bala ug uban pa mipapas niini.

Dili ba mao kana ang hulagway sa kalibutan karon, diin si Satanas misablig sa iyang pagkawalay 
pagtoo, sa iyang haybreding, sa iyang siyensiya, sa iyang kinaadman. Hangtud sa-kung unsa kadto sa 
sinugdan, sa pagbutang sa Dios kang Adan ug Eva sa tanaman, kadtong matahum nga paraiso diin walay 
kamatayon, walay balatian, walay kagul-anan, ug ang tanang butang hingpit nga nagakaangay, tan-awa 
kung unsay gibuhat sa DDT ni Satanas! Nagkaguliyang siya. Wala nay nahibilin pa niini.

Siya miingon, “Misugod ako paghilak. Mibalik ako. Nadani ako sa usa ka bato.” Ug miingon, “Miadto 
ako didto ug gitan-aw ang bato, ug gitulak kini. Didto sa ilalum sa bato may usa ka gamayng maputi nga 
bulak nagturok, ang bugtong buhing butang nga nahibilin (Nakita mo?), tungod kay gilandongan man kini 
sa usa ka bato.”

Ang Dios, akong Bato, naglandong kanato karon, O Dios, samtang kining mga hilo nagalupad bisan 
asa pinaagi sa ngalan sa siyensiya ug edukasyon. Pasilunga kami. Ampingi ako hangtud niadtong adlawa, 
O Dios, mao kanay akong pag-ampo. [Dihay miingon, “Oh, daghag panahon, Igsoong Branham.”-Ed.] 
Karon, manghinaut ako nga kita, ang matag usa kanato, mahipasilong nianang maong Bato, nga si Cristo.

Mao pa lamay akong pagwali sa miaging adlaw; daghan kaninyo ang nakadungog niini. Miadto ako sa 
kalasangan aron mangayam, ug nadasig ako sa paglingi. Ug mita-aw ako, ug didtoy walay sulod nga kaha 
sa sigarilyo o carton, ambot kung unsay inyong tawag niini. Ug usa kini ka companiya; dili  ko  isulti  ang

ilang ngalan. Apan may ngalan niini sa companiya sa tabaco, anaa silay slogan, “Ang salaan sa usa ka 
tawong may salabotan, usa ka kinaham sa tawong hinabaco.”

Misugod ako paglakawg layo-layo didto sa lasang, ug Dihay butang nakapadani kanako, “Balik ngadto 
sa kaha sa sigarilyo.”

Namalandong ako, “Langitnong Amahan, mianhi ako dinhi nianang kahoya diin kadtong mga eskwirel 
mitungha ra pinaagi sa pagsulti Mo usa niana ka buntag. Nganong gipabalik Mo man ako?”

Ug Dihay miingon, “Anaa kay usa ka wali nga moabot alang sa Dominggo. Ang imong teksto nahisulat 
niini.”

Namalandong ako, “Diha ba sa kaha sa sigarelyo?” Akong gibalikan.

Ug nagsugod ako sa pagpamalandong, “Usa ka salaam sa tawong maginhunahunaon,” unsa ka 
malimbongon niini. Kong ang usa ka tawo tawong maginhunahunaon, dili na gayud siya motabaco pa. 
Apan, nakita mo, ang tawo motulon niana.

Nagtoo ako nga duha na kadto ka tuig ang milabay, samtang didto ako sa usa sa mga conbensiyon, 
miadto ako sa kalibutanong indigay samtang didto kadto sa kasadpang bahin. Ug dihay ilang hulagway ni 
Yul Brynner ug daghan pa kanila ang didto. Ug ang siyensiya... (Daghan kaninyo ang didto sa mao rang 
hawanan.) Ug bahin sa kadaotan sa pagtabako, ilang gisulayan pagpaaso ang marmol, ug mikuhag 
gamayng Q-tip, ug gikuha ang nicotin didto, ug gibutang kini sa likud sa ilaga, ug gibutang siya sa 
tangkal, sulod sa pito ka adlaw nalukop siyag cancer nga dili na gani siya makalakaw. Nakita mo? Siya 
miingon... Ibutang kini sa tubig.

Miingon, nga “Salaan...” Miingon ako, “Salaan? Walay butang nga ingon niana.” Miingon ako, “Ikaw...” 
Karon, sila na ang mga siyensiya mismo. Sila miingon, “Dili ka makakuhag aso kung wala kay makuha nga 
tangis. Ang tangis maoy mahimong aso.”

Ug ang butang niini, usa ka gimik aron makabaligya pag daghang sigarilyo. Kung mao kana, kong 
akong... Ayawg paghunahuna nga usa ako ka relihiyoso o fanatico. Ang yawa nga diha sa tawo maoy 
nagpatabako kaniya aron pagpatay sa iyang kaugalingon... Kung nagkinahanglan si-siyag nicotin sa usa 
ka sigarilyo, kadto makatagbaw na sa iyang tinguha, karon ang companiya mihimo niining usa ka 
malimbongong gimik, ug miingon, “Usa ka salaam sa tawong naghunahuna.” Kinahanglan nga motabako 
siyag upat o lima ka sigarilyo aron siya makabaton ug daghang tangis (aron matagbaw siya) sama sa 
gibuhat ning usa. Ang mga Americano namaligyag kamatayon ngadto sa ilang mga kaigsoonan ug mga 
igsoong babaye. Dili ako mokuha niini.

Apan diha niana, namalandong ako, nga “Anaay Salaan sa usa ka tawong may salabutan.”69

Karon, kong ang tawo motabako, hinumdumi, nga mohatag kini ug lami sa tawong hinabaco. Ug unya 
dili mo maangkon a-ang-pangandoy sa pagtabaco hangtud nga makakuha kag aso niana aron maangkon-
maangkon ang lami. Kinahanglan nga motabco kag upat ka sigarilyo, o lima, ug mobayad kag labaw pa 
niini kay sa motabaco ka lang ug usa sa kasarangang sigarilyo. Tan-awa, usa kini ka gimik, gimik sa 
pagbaligya, aron paglimbong sa mga tawo: Mga Americano. Kung hinumduman ko ang Valley Forge, si 
George Washington, uban sa duha-sa tulo ka bahin sa iyang mga sundalo, ug walay mga sapatos 
niadtong matugnawng adlaw, aron lang mag-economiya, ug unya ang mga Americano mibaligyag 
Americano, ang iyang igsoong lalake ug igsoong babaye, ngadto sa kamatayon, ubos sa mini nga gimik 
aron pagpanapi, nga mao ang gamut sa tanang pagkadaotan, ang pangandoy sa salapi, ang gugma. Ang 
tanang butang nangabuang na, sa walay pagkasayud nga kining tanang butanga mangalaglag. Apan 
kong dili ka motabaco, dili mo maangkon ang lami.

Ug unya namalandong ako, “Anaay usa ka Salaan sa usa ka tawong manginhunahunaon,” usa ka 
Salaan sa tawong manginhunahunaon. Ug akong gikuha ang akong teksto gikan sa “Ang Salaan sa usa ka 
tawong manginhunahunaon mobunga ug sa kinaham sa usa ka tawong balaan.”

Busa nagtoo ako nga ang atong mga denominasyon nagabuhat sama nianang tanan, pasudlon ang 
mga tawo ug tawgon ang ilang kaugalingon nga mga Cristohanon, bisan sa unsang paagi. Ngano man? 
Kay sila nakakuhag labi pang daghan diha sa ilang denominasyon o sa mga organisasyon. Daghay ato 
diha niana tungod kay atong gitugotan sila nga mosulod ilalum niini, niana, ug sa uban pa, ug sa bisan 
unsa nalang. Walay kalainan niana, ilang isulat ang ilang ngalan diha sa libro ug moingon nga sila usa na 
ka Cristohanon. Mao lang kana. “Oh, pinaagi sa pagtoo kamo naluwas. Kinahanglan nga motoo ka.” Ang 
yawa nagbuhat man usab sa samang butang. Oo.

Kinahanglan nga igaanak ka pag-usab, ug magagikan kana sa Salaan sa Dios. Karon, mao kana ang 
Salaan sa tawong manginhunahunaon. Akong gikuptan Kini sa akong kamot. Kini dili mobunga ug usa ka 
denominasyonal nga lami, kondili sa tinud-anay Kini motagbaw sa kainaham sa usa ka tawong balaan, 
nahibalo ka na.

Unsaon man sa usa ka babayeng mubog-buhok pagpakaduol sa maong Salaan? Unsaon man sa usa 
ka babayeng magsuot ug purol sa pagpakaduol Niini, o sa eslak, samtang ang Biblia nag-ingon, 
“Dulomtanan sa Dios, alang sa usa ka babaye ang pagsuot bisti nga alang sa lalake”? Ug unsaon man sa 
usa ka tawo nga maghunahunag bisan unsa sa iyang kaugalingon, ang pagbiya dinhi ug magbistig sama 
sa babaye, patas-on ang iyang buhok sama sa babaye, hangtud sa iyang mga mata, nga may bangs, ug 
magkiaykiay sama niana? Iyang isul-ob ang pante sa iyang asawa. Ang asawa mosul-ob sa bisti sa iyang 
bana. Ug ka salaa sa tawong manginhunahunaon: ang tawong manginhunahunaon dili gayud mobuhat 
niana, o ang babayeng manginhunahunaon dili gayud mobuhat niana. Ang Pulong sa Dios dili motugot nga 
palabyon kini.

Walay usa ka butang nga makaikyas pinaagi nianang Pulonga; kay mao kana ang Espiritu Santo, ug 
Kini mohatud sa Pulong diha kanimo, ug Kini mamungag usa ka kinaham sa tawong balaan.

Tan-awa karon, ang Ricketta diha sa kadalanan, gwapa, matahum nga lawas ang gihatag sa Dios 
kaniya, ug gigamit kini ni Satanas. Ug gibistihan siyag ulagon, sa walay pagkasayud nga usa na lang ka 
semana sukad karon diya madunot na didto sa lubnganan.

Nagpadulong ako sa kalsada dinhi dili pa lang dugay, aron mowali ako sa conbensiyon sa Assemblies 
of God didto sa kasadpang kabaybayonan, didto sa usa ka meting sa Tulonghaan sa Biblia sa 
Habagatang-kasadpan. Usa ka babaye ang naglakaw sa dalan, usa ka gamayng-nagsul-ob ug usa ka 
gamayng bisti, nagbikini, o kung unsay inyong itawag niini, ug dihay gipangbitay sa sidsid, uban sa kalo 
sa bakero ug mga sapatos. Nagtungas ako sa dalan. Nakapamalandong ako, “Usa ka kabus nga binuhat, 
anak sa usa ka inahan ug amahan nga gibutang dinhi aron mahimong anak sa Dios nga babaye, ug 
nahimong paon sa lit-ag sa yawa.” Nakapamalandong ako, “Maayo siguro nga moliko ako ug mobalik, ug 
sultihan kadtong bataa.” Hapit na siya magkaidad sa akong Sarah dinhi, napulog-pito ang panuigon, 
napulog-unom, o sulosama niana. Namalandong ako, “Dili, maayo pay dili na lang. Mosaka na lang ako sa 
dalan ug mag-ampo alang kaniya. Tingalig may makakita kanako nga mihunong ug nakigsulti kaniya; 
maayo pay dili ko pagbuhaton kini.”

Karon, paminaw, mga anak sa Dios, nahidangat kamo nianang maong dapit, kining mga Jezebel niining 
adlawa nakigdula kaninyo, apan ang usa ka tawong manginhunahunaon mamalandong una. Mahimong 
matahum ra siya kaayo; tingalig “makabintaha ako diha kaniya,” apan magbayad ka sa imong kalag, bata. 
Ang uban kaninyo mga kadalagahan anaa niining mga Rickies... Ang Salaan sa usa ka tawong 
mangihunahunaon mobunga sa kinaham sa tawong balaan. Kamong mga lalaking minyo, kung hikit-an 
ninyo silang mga kababayen-an diha sa kadalanan nga sama niana, kamong mga anak sa Dios nga lalake, 
wala ba ninyo maila didto sa sinugdanan? Samtang gipatahum pa gayud pag-ayo sa siyensiya ang mga 
kababayen-an sa wala pa ang lunop sa kalibutan, hangtud nga ang mga anak sa Dios nga lalake mikuha 
sa mga anak nga babaye sa tawo (dili mga anak nga babaye sa Dios), ug wala gayud kini hikalimti sa 
Dios... Ilang gidaot ang tibuok kahimtang: ang siyensiya, milabi pang katahum. Kini gigamit aron...

Himatikdi ninyo ang kaanyag sa mga kababayen-an nga miusbaw ning katapusang mga adlaw kay kini 
maoy ilhanan sa katapusan; gipamatud-an kini sa Dios. Busa paggamit ug Salaan sa usa ka tawong 
mangihunahunaon, aron ka makabaton ug kinaham sa usa ka tawong balaan. Maangin ang mo ang imong 
puloy-anan. Mahiangin ang imong trabaho. Maangin ang tanang mga kabtangan nga naangkon mo, labot 
pa niana, ang imong kalag. Mobungkag kini sa imong pagpuyo. Mahimo nga lain nang lalake ang moatiman 
sa imong mga kabataan, o lain nang babaye ang moatiman sa imong mga kabataan.

Dawata ang Salaan sa usa ka tawong mangihunahunaon; kay kini mobungag kinaham sa usa ka 
tawong balaan. Kung moadto kag usa ka barberohan, o sa uban pa, ug sultihan ka nila nga mosakit ang 
imong ulo, nasayud ka. Dawata ang Salaan sa usa ka babayeng mangihunahunaon, kung unsay giingon 
sa Biblia (Nakita mo?); unya talikdi kini. Nakita mo? Ayaw pagbuhata kini.

Inyo akong igsoong lalake, ug gihigugma ko kamo. Walay bisan gamayng pagsupak ko kaninyo. 
Nasayud ang Dios. Ug mao kanay naghimo kanakong makasultig mga butang nga akong ginabuhat, kana 
tungod sa-sa gugma sa Dios alang kaninyo. Kong usa ka tawo ang moanha diha ug dili mosulti kaninyo, 
ang inyong pastor nagtugot kaninyo nga mobuhat sama niana, wala siya mahigugma kaninyo. Dili siya 
makahigugma kaninyo. Wala ko kinahanglana kanang matanga sa gugma alang sa mga babaye. Gusto 
kong makaangkon ug usa ka balaang lami alang sa akong igsoong babaye. Gusto ko kaniya mahimong 
tinuod nga akong igsoong babaye, dili aron makaingon ang uban, ug mosulti ang uban ingon nga 
maanyag ug kung unsa siya, ug kadtong mga rayna sa kaulag, “Misantop siya sa akong...” Huh-uh. Dili. 
Gusto siyang mahimong babaye gayud.

O Ginoo, pasilunga ako ilalum sa Bato. Oo. Diha sa Efeso 5:26, ang bugtong paagi nga makaadto ka 
sa maong Bato, mao ang pagpahugas pinaagi sa mga tubig sa pagpalain pinaagi sa Pulong. Husto kana.

Karon, ayawg itugot sa yawa nga hisabligan ka sa iyang edukasyon. Ayaw, ayaw. Kini maoy mopatay 
sa influwensiya nimo. Ayaw tugoti ang yawa sa pagkuha niana, “Ah, sakop man ako sa simbahan diin ang 
akong  inahan  mahisakop.”  Ayaw tugoti  ang  yawa  nga  sabligan  ka  niana.  Ang  Biblia  nagpasidaan  nang

daan, diha sa Pito ka mga Kapanahonan sa Iglesia, ug sa mga butang diha, kining tanan nangahimo nang 
binhi. Husto kana. Ang tanang butang nangadunot. Ang tanang butang nangadunot pag-ayo. Ayawg 
tugoti siya pagsablig kanimo, nga magaingon, “Ah, usa kini ka hataas nga pamatasan. Labi pa kitang 
edukado kay unsa kita kaniadto sa karaang mga adlaw.”

Ayaw tugoti ang yawa sa pagbutang niana diha kaninyo. Ipakita ko kaninyo ang tibuok niyang 
programa sa sibilisasyon, edukasyon, sa siyensiya. Iya kining gidala ngadto sa simbahan, ug ayaw gayud 
pagpaminaw niana. Ipahilayo ang inyong ulo kanila nga mahugaw nga telebisyon ug mga butang ug...

Ang atong teksto nagaingon, “Ayaw pagpahiuyon, kondili magpabag-o ka.” Dili kay mosulod ug 
moingon, “Gikonfirmahan ako niadtong Dominggo.” Dili. Sumolod ka ug magpabag-o ka karon, magpabag-o 
kung unsa ka kanhi ngadto sa unsay gusto sa Dios kanimo.

Karon, nag-agad kini kung unsang matanga sa binhi kanang naa sa sulod nimo. Kong ang usa ka 
utokan, edukadong binhi ang gikabutang sa sulod mo, adunay usa ra ka butang ang mahimo niini: daoton 
ka; mao ra kana. Sa pagkaanak sa Dios nga lalake ug babaye, kutob lang nianang butanga ang 
mamahimo niini. Ang mga katawhan karon, samtang gitan-aw ko, sila nagkinabuhi nga dili gani motoo nga 
adunay Dios.

Pasayloa ako niining panultihona. Kong hisakitan si bisan kinsa tungod niini, wala ko kini tuyoa. Sa 
milabayng mga Dominggo gidapit ako sa akong kaugalingong anak nga dalaga sa pag-adto sa telebisyon 
ug motan-aw sa usa ka relihiyosong panag-awit. Buntag kadto sa Dominggo. Gusto kong hidunggan si 
Oral Roberts diha sa iyang tulomanon. Gisultihan ko sila nga pahibaw-on ako. Miingon, “Nakadungog ka 
niini, mao kini ang nabantug nga huni sa awit.” Ang akong anak nga lalake nagtindog didto misulti kanako 
bahin niini usab. Ug akong giablihan kadtong maong telebisyon...

Nag-abang kami gikan sa usa ka babaye nga may telebisyon sa iyang balay. Wala gayud akoy 
tinguha nga magbaton niini sa akong balay. Wala, sir. Wala ako magkinahanglan nianang butanga sa 
akong balay. Mobuto kini pinaagi sa akong pusil. Wala akoy tinguha nianang butang sa yawa. Wala, sir. 
Apan may...

Sultihan ko kamong mga taga Arizona nga ania dinhi. Nakita ba ninyo kadtong gipamahayag sa 
miaging adlaw sa tulonghaan, dili ba? Otsienta porsento sa mga kabataan sa mga tulonghaan sa Arizona 
nag-antus sa balatian sa maayong pangisip, ang kan-umag-pito kanila ka porsento tungod sa pagsigig 
tan-aw sa telebisyon.

78

Nan ngano man kana? Maayo pay gamiton mo ang imong pusil. Nakita mo? Karon, ayawg tugoti ang 
yawa nga sabligan ka niana. Ayaw, sir. Karon, mga katawhan, sumala sa ako nang giingon, ang mga 
katawhan nagkinabuhi ingon sa daw dili sila modangat sa hukmanan.

Kining mga batang lalake ug mga batang babaye, diha silay familya nga Indian, ug sa tanan pang 
mga butang. Naghunahuna ako sa usa ka tawo nga ginganlag si Mr. Pool nga maoy nangulo niini. Ug kong 
may nakita man akog usa ka bag-ong mabugalbugalon nga mga huni, kadto maoy ilang pamaagi sa 
pagbuhat niini; usa ka panon sa mga Reckies ang nagtindog didto, nga naglamanohay sa ilang mga 
kamot pataas-ug-paubos.

Nakadayeg ako pag-ayo niadtong usa ka batan-ong lalake dinhi nga mikanta ning buntaga, 
ambongan tan-awon sama sa usa na ka hamtong nga tawo. Nakaangay a-ako niana. Samtang ka-
kamong mga negosyanting lalake usahay dinhi mokuha kamog panon sa mga Rickies nga patindogon 
dinhi, ug molukso ug mosinggit, ug magpadayon, ug mouton hangtud nga molagum ang ilang mga 
nawong; ug dili maoy pagkanta, usa lang kana sa paghimog siyentificanhong kasaba. Ang pag-awit mao 
ang huni nga gikan sa kasingkasing.

79

Ug namalandong ako, “Unsang kamakaloluoy. Unsang kamakau-ulaw kini.” Giunsa ang pagpailalum niini 
sa ngalan sa relihiyon, nagbuhat sila sama nga wala nay Dios. Dihay miingon, sa miaging adlaw, sa usa ka 
lalake nga mikuyog sa akong anak nga babaye. Usa ka Cristohanong lalake miingon, mihatag kinig 
maalamong pamahayag bahin kang Adan ug kang Eva, nga nagkanayon, “Si Eva samtang naglakaw sa 
tanaman, miingon, 'Mga anak, nakita ba ninyo kung unsang kahoya kana?' Miingon, 'Mao kana diin ang 
inyong inahan nagpakaon kanato sa gikan sa balay ug sa puloy-anan.'” Tiaw mo ba, ingon nga usa ka 
malig-ong Cristohanon, nga midawat sa saad sa Pulong sa Dios ug iitsa kini ngadto sa alad sa baboy. 
Naglihok sila ingon sa daw dili moatubang sa hukmanan. Apan dalhon gayud sa Dios ang tanang gililong 
ngadto sa hukmanan. Sila nagkinabuhi ingon sa daw walay Dios.

80

Dili ko gustong tawgon sila nga usa ka buang, tungod kay ang Biblia nag-ingon... ang buang, dili 
husto. Si Jesus nag-ingon niini nga dili. “Ayawg hinganlig buang ang usa ka tawo.” Apan diha sa Salmo 
14:1, “Ang buang nagaingon sa sulod sa iyang kasingkasing, 'Walay Dios.'” Nakita mo? Dili si-sila... Dili ko 
sila tawgon nga mga buang, apan sila nagalihok nga mao sila. Nakita mo? Naglihok sila nga daw mao.

81

Busa nakita ninyo kung hain na kita karon, maingon nga daw walay Dios. “Ako membro sa simbahan.

Ug ang tanang butang, ang Biblia, maoy usa ka kumidya. Ang among simbahan nahibalo nga unsay ilang 
gipadulngan.” Oo, paingon gayud sa impiyerno. (Mao kanay tinuod.), diha sa ilang dalan, anaa na sa 
siyensiya ug sa edukasyon, tiyologikal nga mga seminaryo ug uban pa, naghuyop kanila paingon sa 
dalan. Ang Espiritu Santo wala makahigayon sa paghatag ug usa ka pinadayag sa walay pulos; ang 
seminaryo maoy namutol niining tanan.

Ang Espiritu Santo maoy mogiya kanato, dili ang seminaryo, dili mga Obispo ug mga magtatan-aw, ug 
uban pa. Ang Espiritu Santo maoy atong Pangulo. Uh-huh.

Si Cain usa ka tawo nga sama niana. Siya usa ka tawong relihiyoso kaayo. Karon, kong relihiyon mao 
pay gikinahanglan mong tanan, nan ang Dios dili matarung tungod sa paghukom kang Cain. Tungod kay 
siya usa ka relihiyoso (Nakita mo?) usa ka relihiyoso ug matinud-anon sama kang Abel. Karon hinumdumi, 
siya naghunahuna sa Dios; siya misimba sa Dios; aduna siyay simbahan; siya nagtukod ug usa ka 
halaran; naghimo siyag halad; siya nag-ampo; siya misimba; apan gisalikway siya. Bisan kung unsa pa... 
Si Esau mao man usab. Nakita mo?

82

Ang relihiyon (Nakita mo?), mao kanay nigosyo ni Satanas, dili ang pagpatay sa tanan, kondili ang 
paghugaw niini. Kana lang. Dili niya patyon ang tanang butang. Oh, dili ang mga comunista, dili, dili; ang 
anticristo dili mao ang comunista. Ang Biblia nag-ingon, “Hilimbongan niini ang pinili kong mahimo pa.” 
Ayawg tagda ang puthaw nga curtina, kondili kadto usa ka mapula. Uh-huh.

Apan, himatikdi. Si Cain moadto aron mosimba, apan dili mao nga binhi ang diha kaniya: kaliwat sa 
serpent. Ang hinagashas sa serpent mitingog sa ibabaw niya, tungod kay siya binhi man sa babaye. Siya 
nahibalo sa hingpit nga kabubot-on sa Dios, apan nagdumili siya sa pagbuhat niini. Nasayud ba kamo 
niana? Si Satanas nasayud sa kabubot-on sa Dios, apan nagdumili lang sa pagbuhat niini.

83

Tan-awa, iyang nakita ang Dios nga mipaluyo sa mensahe ni Abel. Karon, gusto kong mamalandong 
kamo; gamita ang Salaan sa tawong mangihunahunaon karon kadali. Ang hustong mensahe ni Abel, nga 
gipaluyohan sa Dios nga maoy Kamatuoran... Nagpaduol na ba kamo karon? Uh-huh. Ang mensahe ni 
Abel maoy gidawat, ug si Cain nakakita niini ug nahibalo nga ang Dios nagpaluyo sa maong mensahe, 
pag-ayo. Apan dili lang siya makabuhat niini. Ang iyang garbo maoy nagpahilayo kaniya gikan niini. Husto 
kana, ang iyang garbo dili motugot nga mobuhat siya niini. Iyang nakita nga ang Dios nagpaluyo sa 
mensahe.

Ang ingon daw mao na kini karon, malisud kaayo sa mga katawhan ang pagpaubos sa ilang 
kaugalingon sa Pulong sa Dios. Dili lang si-sila makabuhat niini. Ilang ikapaubos ang ilang kaugalingon 
ngadto sa kredo sa simbahan, oo, apan dili ngadto sa Pulong sa Dios.

84

Kong gusto mangita niini, adtoa ninyo... Ania akoy mga Kasulatan dinhi, nga maoy akong gibasiha 
niini: Genesis 4:6 ug 7. Ang Dios miingon kang Cain, giingnan, “Nganong nangil-ad man ang imong 
panagway? Nganong napuno ka man sa katig-a, ug milakaw? Nakadungog ka lang sa mensahe nga 
makapahiubos kanimo.” Miingon, “Nan, unsaon mo man kana? Nganong nangil-ad man ang imong 
panagway, tungod ba kay wala ako moanha sa imong simbahan? Nganong gibuhat mo man kini?” Gigamit 
mo ba ang Salaan sa tawong mangihunahunaon? Nakita mo?

O kaha, “Nganong wala man... Nganong ingon man niana ang imong tinan-awan?” Miingon, “Kong 
nagbuhat ka pa ug maayo, sama sa gibuhat sa imong igsoon didto; dawaton ko ikaw ug panalanginan ka. 
Akong buhaton kanimo ang samang butang.” Apan dili siya makabuhat niini. Siya miingon, “Karon, kong 
dili ka mo man, ang sala sa pagkawalay pagtoo magahay-ad sa imong pultahan.”

Karon, kung sultihan ta nila, nga “Ang mga adlaw sa mga milagro nangagi na.” Ug ilang makita kini 
nga gipamatud-an sa hingpit ug gilig-on (Nakita ba ninyo?), kining mga butanga nga gisaad sa Dios nga 
Iyang pagabuhaton ning katapusang mga adlaw, diha sa Pinadayag 10, Malaquias 4, kanang tanang mga 
butanga sa hingpit gipamatud-an gayud, kung unsay mahitabo, mga kaigsoonan? Unsa may nahitabo, 
Nakita mo?

85

Kong dili man sila, ang pagkawalay patoo, nga mao ang sala... Adunay usa ra ka sala; mao kanang 
pagkadili-matinoohon. Husto kana. Dili ka hukman tungod kay moinum ka, motabako, momaskada, mosul-
ob ug purol, mobuhat bisan unsay imong ginabuhat. Dili, dili kana maoy molaglag kanimo. Ang imong 
pagkawalay pagtoo. Kong motoo ka, nan dili ka magbuhat niana. Nakita mo? Ang usa ka magtotoo dili 
gayud mobuhat niana. Iyang gamiton ang Salaan sa usa ka tawong mangihunahunaon (Tan-awa, nakita 
mo?), o ang Salaan sa usa ka babayeng mangihunahunaon, bisan asa ning duha. Maayo gayud. Apan, 
nakita ninyo, ang sala magalubog diha sa pultahan.

Karon, himatikdi kung unsay nahitabo kang Cain, kini pagabuhaton sa gihapon ang mao ra ning 
panahona. Kadto maoy nakapakalagiw kang Cain usa ka mapatuyangon nga makasasala. Iyang gituyoan 
ang pagkamasukihon. Ang matag tawo mahimong sama niana. Masukihon kaayo human makakita sa 
mensahe ni Abel nga  gipamatud-an  sa  Dios,  nga  kadto  mao  ang  kamatuoran,  ug  midumili  sa  pagbuhat

86

niini. Mao ra sa gihapon ang pagabuhaton. Ug unya iyang gilabang ang utlanan nga linya.

Anaay usa ka linya nga mahimong imong labangon. Nasayud ka niana, dili ba? Karon, mga ministro, 
dinhi ug sa anaa sa-sa mga telepono diin kining maong sibya mitadlas sa nasud, naila mo ba kana? Kung 
makita mo ang Kasulatan, ug dili ka mobuhat niini, ang Dios dili kanunay... Iyang... Oh, magpadayon ka, 
ug mapanalanginan. Mao man usab ang matag usa sa Israel, didto sila magpuyo sa kamingawan, ug 
nanganak, nananum, ug gipanalanginan, ug uban pa, apan ang matag usa kanila hingpit nga nahimulag 
gikan sa Dios. Si Jesus nagsulti sa ingon. Oh, oo, ang Dios manalangin kanimo, apan mawala ka. Oo. Mao 
kanay giingon sa Biblia karon; mao kanay Iyang giingon.

Himatikdi, mahimong latason mo ang nag-ulang nga linya. Motoo ka ba niana? Gibuhat kana ni Cain.

A-atong ablihan dinhi kadali; sa mga Hebreohanon 10:26. Tan-awon ta kong makita ko kini dayon. Sa 
Libro sa mga Hebreohanon, capitulo 10 ug sa, nagtoo ako, sa bersiculo 26. Akong gisulat dinhi. Kadali 
lang, kong makaantus kamo uban kanako, ug atong basahon Kini kadali. Sige, ania na.

87

Kay kong magpadayon ta sa tinuyo nga pagpakasala human nato... madawat ang kahibalo sa 
kamatuoran, wala nay nagpabilin pang halad inihaw alang sa sala,

Kondili ang usa na lamang ka makalilisang nga pagpaabot sa hukom ug kabangis sa kalayo nga 
magaut-ut sa mga kaaway.

Kana mao ang MAO KANA ANG GIINGON SA BALAANG PULONG SA DIOS. Kong atong tuyoon ang dili 
pagtoo tapos nato makita Kini ug madungog Kini, nan atong gilatas ang linya. Wala na gayuy 
kapasayloan pa alang niini; kay imo nang gilabang ang linya.

“Oh,” kamo moingon, “Ang Dios nanalangin sa gihapon kanako.” Oh, oo.

Hinumdumi ang Israel, ang utlanan... Samtang ang Dios mihatag kanilag saad, didto sa yutang 
balaan-didto sa yuta, kadto nag-agas, ang gatas ug dugos. Ug sa gipadala ni Moises si Caleb ug si 
Josue, ug ang mga maniniid, aron pag-una, ug pagsusi sa yuta, ug nagdala sa maayong kalig-onan, ang 
napulo kanila miingon, “Dili ta makahimo niini. Dili nato mahimo.

88

Gitan-aw ang kalisud didto. Mamahimo kitang mga fanatico. Mao ray ania kanato kining magagmayng 
mga butang aron makig-away. Tan-awa kung unsay anaa kanila. Dili ki-kita makahimo niini. Dili kita 
makahimo niini.“

Si Josue ug si Caleb miingon, “Labaw pa kitang makahimo niini. Ang Dios maoy naghimog saad.”

Ug, hinumdumi, namalik sila. Didto kadto sa Kadeshbarnea. Ug namalik sila ug nangahimong mga 
naglatagaw didto sa kamingawan. Ug ang matag usa kanila nangamatay ug nangahaw sa dayon. Mao 
kanay giignon ni Jesus.

Ayaw paglabang nianang nagaulang nga linya. Nakita mo? “Kung nasayud ka sa pagbuhat ug maayo, 
ug wala mo kini buhata, sala kini alang kanimo.”

Ang Israel nagbuhat usa sa ingon. Tapos sa pagkakita nila kang Moises nga gipaluyohan, ug 
gitugotan si Balaam nga mosablig kanila, kadtong bililhong gipaluyohan nga binhi... Pastor, ayaw gayud 
pagsultig pasipala batok niining Pulong. Tan-awa si Balaam, usa siya ka profeta, ug nakakita siya sa binhi 
sa Dios nga gipaluyohan. Apan ubos sa iyang kaugalingong bantugang denominasyon diin siya magpuyo, 
sa Moab, nakita kadtong panon sa mga naglatagaw nga nagsingabot sa yuta; iya kining gisabligan, ug 
miingon, “Nan, kadali lang. Kitang tanan mga Cristohanon man. Kitang tanan lunsayng mga magtotoo. 
Tan-awa, ang among mga ginikanan ug ang inyong mga ginikanan mao ra. Dili ba mga anak man kita ni 
Lot? Dili ba si Lot pag-umangkon man ni Abraham? Dili ba pariha ra man kita? Magmininyoay ta ang usag 
usa.” Ug ang Israel, sama kang Eva didto sa tanaman sa Eden, mitugot nga si Satanas mosablig kaniya, 
iya usab gisabligan ang Israel pinaagi sa usa ka mini nga profeta. Samtang, ang tinuod nga profeta diha 
uban kanila, uban sa Pulong nga gipaluyohan. Apan pinaagi sa inutok nga kalaam sa pagsabot, iyang 
gisabligan sila. Hunahunaa kini. Karon, wala gayud kadto mapasaylo; ang sala wala gayud mapasaylo.

Ang mga binhi nangadunot diha sa alagianan sa pagpangalagad diha sa dalan paingon sa yuta sa 
saad. Ang matag usa kanila nangamatay ug nangadunot, diha gayud simbahan diha sa linya sa 
pagpangalagad nga nagasunod sa Dios, ug mitugot kang Satanas nga mosablig sa ibabaw nila, sa 
edukasyonal, inutokan nga pagbati, nga magaingon, “Oh, pariha ra kitang tanan; kitang tanan mga anak 
sa Dios.” Dili ka. Apan ilang gitugotan kadtong mini nga magtutudlo nga mosablig kanila pinaagi nianang 
inutokan nga pagbati sa iyang pagpakaangkon niini.

90

Ug pariha ra sa ginabuhat karon sa Ecuminikal nga Concillo (Nakita mo?), pariha ra, “Oh, maghiusa 
kitang tanan sa usa ka dakung organisasyon.” Ang inyong tibuok sistema sa organisasyon iya sa yawa. 
Kana mao ang marka sa mapintas nga mananap, diha sa Biblia. Anaa na akoy libro niana sa dili madugay, 
kong itugot sa Ginoo.

Himatikdi, sa panahon ni Noe, nakita nga ang Pulong gipatindog aron molutaw... Karon, itugot nga 
mohatag ako ug gamayng pamahayag dinhi. Ang Pulong gitapok aron mausab gikan sa yuta paingon 
ngadto sa kapanganuran. Gipakita ang kahimtang sa maong butang; apan uban sa ilang inutokan nga 
pagbati, nangatawa sa atubangan sa profeta, nga si Noe, samtang nanagna siya alang sa katapusang 
panahon. Apan unsa may gibuhat... Kadtong gitukod gibuhat pinaagi sa Pulong sa Dios, gibulit sa sulod 
ug sa gawas uban sa pag-ampo ug pagtoo. Sa paghiabot na sa ulan, ang tanang mga utokan nga 
pagbati sa relihiyon nangamatay ug nangadunot diha mismo sa-diha mismo sa ilang mga kasimbahanan, 
diha sa ibabaw sa yuta. Ug ang arka milutaw ibabaw niining tanan. Ang siyentificanhong hilo ang binhi 
mangadunot diha sa paghukom.

91

Nan unsa may atong gipaningkamotan sa pagbuhat? Naningkamot ba kita sa pagpalig-on sa atong 
simbahan o naningkamot ta sa pagpalig-on sa Pulong sa Dios? Unsa may atong gipaningkamotan sa 
pagbuhat? Unsa may tumong sa atong trabaho? Naningkamot ba kita sa pagpabalik sa mga katawhan 
dinhi niini? Unsa may gipaningkamotan niining bantugan nga si Eva sa pagbuhat dinhi niining katapusang 
mga adlaw, niining iglesia nga Eden?

92

Mohunong na ako dihadiha, igsoon, tungod kay nalangan na ta. [Usa ka igsoon miingon, “Padayon!”-
Ed.] Hatagi pa akog laing kinse minutos, ug mohunong na ako sa akong-sa akong mga Kasulatan dinhi. 
Sige. Nasayud ako. Kitang tanan... Tingalig ang katawhan gusto nang mosulod dinhi ug manghinlo dinhi. 
Apan ingon sa dili na a-ako gustong mohunong. Magdali ako. Sige.

Tan-awa, ang dakung siyentificanhon, edukasyonal, haybrid nga Eva karon, nga gitawag iglesia, 
unsay iyang gipaningkamotan nga buhaton? Nagtinguha ba siya pagpataas sa Pulong sa Dios, ug tugotan 
ang katawhan pagbuhat sa paagi nga ilang ginabuhat? Wala nila gamita ang Salaan sa tawong 
mangihunahunaon, o ang Salaan sa Dios. Tan-awa kung unsay ilang gipagawas. Ang ilang kaugalingon 
maoy ilang gituboy. Ang simbahan, diha sa iyang binhi nga daot sa programa sa kaalam, maoy nagbanlud 
sa tibuok kabuhatan nga mahimong siyentificanhong ignorante sa Pulong sa Dios. Karon, akong bantayan 
kadtong maong mga pamahayag; dili ako mopabilin ug dugay kaayo niana karon, aron pagtapos. 
Siyentificanhong ignorante... Samtang ang Dios, dinhi mismo sa kalibutan, nagabuhat sa mga butang nga 
Iyang ginabuhat pinaagi sa Iyang gisaad nga Pulong, ug ilang gilimud Kini ug mipahilayo tungod kay sila 
mga ignorante man nga siyentificanhon: siyentificanhong ignorante.

93

Mipahiyum ako tungod kang Igsoong William nga ania dinhi, ug misulat sa gamayng papel, “Nalangan 
ka na sa tibuok hapon,” o mao kana. Apan gipasalamatan ko kana, maayo kaayo kana.
94

Apan ang mga katawhan nag-nagpatuyang sa pagpakasala. Kini maoy nagbanlud sa-sa tibuok 
sistema sa kalibutan sa simbahan karon ngadto sa tinuyo nga pagpakasala batok sa Dios. Oh, ang 
yanong kaugdang maoy magpamatuod kaninyo nga tinuod kini. Oo.

95

Ang tabil sa kaulag maoy nagbuta sa ilang mga mata, sa Pulong sa Dios, ug iyang nakita ang iyang 
kaugalingon nga hubo na usab. Nahibalo kamo, ang Dios, sa Pinadayag 3 nagaingon, “Umari ka ug 
magpalit ug tambal sa mata gikan Kanako, aron mabuka ang imong mga mata.” Nakita mo? Ang tambal sa 
mga mata mao ang Iyang Pulong.

Nasayud kamo, sila miingon, “Ah, kining tawhana nagtuon ug kap-atan ka tuig aron makaangkon sa 
iyang mga titulo. Siya usa na ka B.L.D., D.D., ug kining tanan.” Kini...
96

Nasayud ba kamo kung unsay giingon ni Jesus bahin niana? Siya miingon, “Ipalimud sa tawo ang 
iyang kaugalingon.” Gibuhat kini ni Pablo. Kamo moingon, “Dili kana maoy gipasabot niana.”

Nan, nganong gisunod man lagi kini ni Pablo? Siya miingon, “Wala ako moanhi kaninyo uban sa 
makabibihag nga mga pulong sa kinaadman sa tawo, tungod kay inyong matukod ang inyong mga 
paglaum sa ibabaw niana. Apan miabot ako kaninyo diha sa gahum ug sa pagpasundayag sa Espiritu 
Santo, aron ang inyong pulong mamahimong-ang inyong pagtoo mahipasukad diha sa Pulong sa Dios, dili 
kay sa pagpasundayag sa kinaadman.”

Maingon nga ang mga katawhan nawad-an na sa ilang yanong kaugdang ug pagkapinasahi. Dili na 
sila sama sa ilang naandan. Ingon kini kaniadto kung ang profeta moingon KINI MAO ANG GIINGON SA 
GINOO, ang katawhan mokurog. Oo, mangurog gayud sila. Ang mga katawhan manglihok, tungod kay 
mangahadlok sila. Apan karon nangawala na ang tanan nilang kahadlok niini. Dili na sila mahadlok sa Dios.

97

Si Solomon miingon, “Ang-ang pagkahadlok sa Dios maoy sinugdanan sa kaalam,” sinugdanan pa niini.

Apan ang profeta makahimo pagsulti MAO KINI ANG GIINGON SA GINOO; ang katawhan moingon, 
“Binuang.” Tan-awa, wala nay paglaum kanila. Kini... Sila moingon, “Oh, mga utokan kita. Mga 
makinaadmanon kita; dili kinahanglan nga modawat ta nianang mga butanga. Nasayud kita kung unsay 
atong gihisgotan.”

Mao usab kini ang karaang panultihon, nga ang mga buang magalakaw nga sinapatahag lansang ang

mga sapatos, diin ang mga Manolunda mangalisang sa pagtunob. Oo.

Karon, unsa ba ang kausaban? (Sa madali.) Unsaon nato sa pagpakaangkon niini? Unsa ang 
pagkausab? Ang Dios maoy mobuhat niini pinaagi sa Espiritu sa Iyang Pulong. Iyang bag-ohon. Iyang 
gitanum ang Iyang Binhi, gisablig ang Iyang Espiritu sa ibabaw Niini, ug Kini mohatag ug bunga. Ang 
Iyang Espiritu Santo mobag-o sa Binhi nga Pulong ngadto sa pagkalinig-onan sa matag matang niini.

98

Unsang matanga sa pagkabinhi ikaw, kana magpakita kung unsay anaa sa sulod nimo. Dili ka 
makatago niini. Bisan kung unsa ka sa sulod, kini makita sa gawas. Dili ka gayud makatago gikan niini. Dili 
mo mahimo nga bisag unsa kanang kahoya kondili kung unsa kini. Tan-awa, mopadulong gayud ki-kini 
nianang kahimtanga. Ang Espiritu Santo mobag-o sa mga binhi nga anaa sa sulod niini. Bisan kung unsa 
pang matanga sa pagkabinhi kini, Kini mobag-o gayud niini. Kong kini daotan, mobunga kinig daotan. Kong 
kini usa ka tigpakaaron ingnon, kini mobunga ug tigpakaaron ingnon. Kong kini usa man ka tinuod nga 
Pulong sa Dios, kini mamunga sa tinuod nga anak sa Dios nga lalake ug babaye, pinaagi sa Salaan sa usa 
ka tawong mangihunahunaon. Kung moturok na ang binhi, kini moturok pinaagi Niana; Kini mamunga sa 
anak sa Dios nga lalake ug babaye.

Usa niana ka adlaw samtang ang kalibutan naglubog diha sa kangitngit sa kagubot, ang Dios... 
Karon, paminaw pag-ayo, tungod kay dili na ta mosulti, kadali na lang.
99

Paminaw. Usa ka adlaw samtang ang kalibuta anaa na usab sa tanang matang sa mga relihiyon, 
pagpanghunaw sa mga kamot, sa mga kulon, magsul-ob sa nagkalainlaing kupo ug mga kalo, ug uban pa, 
kini naglubog sa taliwala sa laing kasamok na usab. Ang tinuod nga Israel sa Dios mitipas na pag-ayo 
gikan sa mga kasugoan ug mga tulomanon sa Dios, matud ni Jesus, “Kamo pinaagi sa inyong mga 
kalagdaan nagahimo sa Pulong sa Dios nga walay hinungdan ngadto sa katawhan pinaagi sa inyong mga 
kalagdaan.” Ug tan-awa silang mga balaang kaparian, ilang gitawag sila; ug si Jesus miingon, “Kamo gikan 
sa inyong amahan, nga mao ang yawa, ug ang iyang mga buhat maoy inyong ginabuhat.” Tan-awa, mao 
kanay hustong giingon Niya.

Karon, kung ang kalibutan naglubog man nianang matanga sa pagkabutang, ang Espiritu sa Dios 
milihok na usab sa ibabaw sa Binhi nga ginahin nang daan. Iyang gilalin ug gibag-o sa Isaias 9:6 diha sa 
saad Niini; Siya, ang Dios, nahimong unod aron pagluwas nianang panahon sa kagubot. Sa dihang 
gilalang ang tawo sumala sa dagway sa Dios, ania karon ang Dios, pinaagi sa profeta nakakita na niini... 
Karon, hinumdumi ang Pulong, nakita na kini sa profeta, mao ra nga profeta ang nakakita kang Satanas 
ning katapusang mga adlaw (Nakita mo?), niining pamaagi sa edukasyon ug sa mga butang nga iyang 
gibatonan, sa relihisong pamaagi. Mao ra nga profeta, sa Isaias 9:6, ang miingon, “Alang kanato ang usa 
ka Bata natawo, alang kanato usa ka Anak gihatag; ug ang Iyang Ngalan pagatawgon Magtatambag, 
Ang Princepe sa Kalinaw, Ang Dios nga Makagagahum, Ang Amahan nga Walay katapusan. Ug ang Iyang 
pagmandu walay katapusan.” Ug kanang Pulonga mao ang Pulong sa Dios. Ug ang Espiritu nagalihok sa 
ibabaw nianang Pulonga, ug Kini naumol sa sulod sa tagoangkan sa usa ka ulay (Amen.), usa ka anak 
matawo, dili kay binuhat, kondili natawo.

Si Satanas naningkamot ug naningkamot na usab sa pagsablig Niini. Iyang gidala Siya sa itaas ug 
miingon, “Kong ikaw mao man ang imong giingon nga mao ikaw, nan buhata ang kining mga kaayohan 
dinhi alang kanako. Ipakita kanako kung naa kay mahimo niini. Himoa kining tinapay-ug kining mga bato 
nga tinapay. Tan-awon ta kung makahimo ka, tungod ka yang Kasulatan nagaingon man nga mahimo mo 
kini.”

Oo, apan tan-awa silang relihiyosong mga yawa karon mosulti usab nianang samang butang? “Kong 
anaa pa may butang sama sa Langitnong kaayohan; ania karon si Igsoong Talpulano, pakitaa kami nga 
imong ayohon siya.”

Kanang mao ra nga yawa ang misuok kang Jesus, didto sa cros, nga nagaingon, “Kong ikaw Anak 
man sa Dios, manaug ka diha sa cros.”

Ang Pulong nag-ingon nga Siya mao ang Anak sa Dios. Ang Espiritu nagpamatuod nga Siya mao ang 
Anak sa Dios. Ang Isaias 9:6 natuman. Ug sa mianging gabii, daghan kaninyo ang diha sa sibya sa 
kahanginan ang nakadungog nga naghatag kitag hapit magkan-uman ka-talagsaong mga Kasulatan, 
maoy akong pagtoo, nagpamatuod nga ang Kasulatan nag-ingon nga Kana mao Siya.

Oh, si Satanas naningkamot ug naningkamot na usab aron buhaton ang tanan. Usa ka gabii, samtang 
naghigda sa ulin sa barko, iyang nakita Siya nga nagkatulog. Ug siya miingon, “Akong patyon Siya karon 
dayon.” Apan wala niya mahimo.

Iyang gisulayan ang pagtintal Kaniya aron mobuhat ug dili matarung butang, apan wala siya 
makahimo niini. Ngano man? Kay gikasabligan na siya sa tambal sa pagkaginahin nang daan. Kini dili na 
hilimbungan. Dili, dili na. Ang Pulong nag-ingon nga anhi siya dini. Amen. Wala nay yawa nga makasamok 
pa  Kaniya,  ug  wala  nay  laing  anak  sa  Dios  nga  ginahin  nang  daan  nga  makailog  sa  iyang  dapit.  Siya

gikasabligan nag tambal. Ang hilo ni Satanas, denominasyonal nga doctor dili na man gani makatandog 
Kaniya. Nagpadayon siya, wala nay si bisan kinsa nga makasamok paniya. Nakita mo? Dili na kini 
makadulot Kaniya.

“Tan-awa, ako Ikawng himuon nga obispo sa tibuok kalibutan. May kagahum ako sa ibabaw niini. 
Kong mosimba ka lang kanako, dali apil sa akong pundok, kay a-ako Ikawng buhaton nga magmamandu. 
Mopaubos ako, ug ituboy Ka.”

Siya mitubag, “Pahawa Kanako, Satanas. Kay nahisulat kini, 'Maoy simbaha ang Dios, ang Pulong, ug 
Siya lamang maoy alagara.'” Ug unya usa ka adlaw...

Diha nianang Tawong bantugan, gusto kong mopabilin diha kadiyot.

Apan usa ka adlaw, ang Espiritu milihok na usab sa ibabaw Niya; tungod kay may mga Pulong pa nga 
nahisulat bahin Kaniya, nga gikan sa Dios, pinaagi sa profeta, “Ug Siya gidala ngadto sa ihawan sama sa 
nating karnero.”

Ug ang Espiritu milihok sa ibabaw Niya, ug gidala Siya, ug mipaadto Kaniya sa krus sa Kalbaryo. Didto 
Siya namatay. Ug ang tanan nga gihisgotan bahin Niya diha sa Iyang kamatayon, natuman aron pagdala 
ug Kahayag ug Kinabuhi ngadto sa tanan nga ginahin nang daan nga binhi sa Dios nga anaa sa ibabaw sa 
yuta. Siya ang nagdala sa paagi aron buhaton kini. Ania ang Binhi; ang Espiritu maoy nagdala sa 
Kinabuhi, nga nagbag-o sa mga anak sa Dios nga lalake ug babaye gikan sa kalibutan niining mangitngit 
nga kahimtang ngadto sa pagka-anak sa Dios nga lalake ug babaye.

Ayawg kapangdol nianang pulonga, “ginahin nang daan.” Nahibalo ako nga napangdol ka. Apan, 
paminaw, dili Kini akong pulong. Kini usa sa mga Pulong sa Dios. Gusto ka bang mobasa niini, basaha ang 
mga taga Efeso 1:5, diin, “Siya migahin kanato aron mahimong sinagop nga mga anak pinaagi kang Jesu-
Cristo.” Nakita mo?

Tugoti ako sa pagpahayag niini bisan kadali lamang, sulod sa-bisan kadali ra aron isayisay kini diha sa 
iyang salabotan. Paminaw. Sa didto pa kamo sa inyong amahan sa sinugdanan, usa pa ka kagaw nga 
binhi... Nahibalo ba kamo niana, ang matag usa kaninyo? Didto pa kamo sa inyong mga kaapo-apohan-
kaapo-apohan usab, nahibalo ba kamo niana?

Basaha ang Libro sa mga Hebreohanon, diin atong makita kana nga si Levi mihatag sa ikapulo 
samtang didto pa siya sa bat-ang ni Abraham, upat ka mga kaliwatan ang nagsunod kaniya. Sa dihang 
mihatag si Abraham sa ikapulo kang Melquisedec, kadto giisip sa iyang apo-apo-apo nga nagsunod 
kaniya, ug siya didto pa sa bat-ang ni Abraham. Diha ka niana. Nakita mo?

Kamo diha na sa bat-ang sa inyong amahan, apan ang inyong amahan dili makasinaluhay uban 
kanimo hangtud nga ikaw nabalhin ngadto sa pagkalawas nga unod.

229Ang akong anak diha dinhi na kanako. Nagkinahanglan a-a-akog usa ka anak nga lalake, apan 
dinhi pa siya sa akong sulod. Nakita mo? Dinhi na siya sa sulod nako. Apan pinaagi sa kaminyoon, siya 
nabalhin ngadto sa pagkatawo sama kanako, ug unya nahimo siyang sama kanako.

Ug ikaw nahimong sama sa imong mga ginikanan (Nakita mo?), tungod kay diha na kini kanimo sa 
sinugdanan. Karon, kong kita mga anak man sa Dios, ang Iyang mga kinaiya... Kinsa mao kamo ang usa 
ka sa kinaiya sa inyong amahan, dili sa inyong inahan; sa inyong amahan. Ang kinabuhi anaa sa inyong 
amahan. Nakita mo? Ug karon, ang inyong inahan usa ka inkyubitor nga maoy nagsamkon kaninyo, 
nagsamkon sa binhi sa inyong amahan. Nakita mo?

Ug ang kalibutan, sa unod, mao usab ang inkyubitor nga ang samkong sa binhi sa Dios. Tan-awa, 
husto gayud. Dili ang kalibutan, kung unsa kadaku ang kalibutan; ingon niana ang kadaku sa Dios nga 
nagbuhat niini. Tan-awa, nakita mo?

106

Karon, kong ikaw usa man ka anak sa Dios nga lalake ug babaye, nan didto na kamo sa Dios sa 
sinugdanan. Kamo mao ang Iyang bunga. Kong wala man kamo didto, nan wala ka gayud ug dili 
mahimong mahiadto ka.

Tungod kay, dili mahimong akoy magdala, gikan sa akong bat-ang ang anak niining tawhana dinhi o 
nianang tawhana diha, mao ray akong madala ang akong kaugalingong mga anak, ug sila maoy magdala 
sa dagway. Hallelujah. Nakita ba ninyo kini?

Mga anak sa Dios nga lalake ug babaye sa sinugdanan. Karon, paminaw. Kamo nakabaton sa 
Kinabuhing Dayon, matud ninyo. Kami nagatoo niini, nga kami nakabaton sa Kinabuhing Dayon. Oh, 
adunay usa ra ka matang sa Kinabuhing Dayon, ug mao kanang Dios. Mao ra kanay bugtong butang nga 
dayon, mao kanang Dios. Nan kung anaa kay Kinabuhing Dayon, kanang Kinabuhi nga anaa kaninyo diha 
gayud kanunay, ug kamo diha na sa bat-ang sa Dios bisan sa wala pa ang kalibutan. Ug bisan gani ang 
Pulong Mismo... Si  Jesus  Mismo  gitawag  nga  Pulong,  ug  diha  sa  San  Juan  1,  nag-ingon,  “Sa  sinugdan

mao na ang Pulong, u gang Pulong kauban sa Dios, ug ang Pulong mao ang Dios. Ug ang Pulong 
nahimong unod ug mipuyo uban kanamo.” Sa ingon diha na kamo sa bat-ang ni Jesus, ug miadto sa 
Kalbaryo uban Kaniya. Kamo namatay uban Kaniya, ug nabanhaw kamo uban Kaniya. Ug karon kita 
nagalingkud na sa langitnong mga dapit diha Kaniya, napuno sa Iyang Espiritu, mga anak sa Dios nga 
lalake ug babaye. Namatay uban Kaniya, nabanhaw uban Kaniya, nabanhaw uban Kaniya. Oo.

Karon, unya, karon... Karon makahimo ka sa pagpakighiusa uban Kaniya. Kaniadto dili ka makahimo, 
tungod kay Pulong ka pa man lamang diha Kaniya, usa ka binhi. Apan karon Iya kanang gipadayag, ug 
karon gusto Niya nga ikaw makigsalo uban Kaniya. Ug nanaug Siya, nahimong unod aron sa hingpit 
makigsalo Siya uban kanimo. Nakita mo ba ang hingpit nga panaghiusa? Oh, na, silang halaglum nga mga 
tinago sa Dios, unsang pagkakahibulongan. Tan-awa, ang Dios dili makahimo sa pagpakigsalo diha sa 
Espiritu, busa ang Dios nahimong tawo uban kanato.

Si Jesu-Cristo mao ang Dios Mismo nga nadayag, tungod kay, Siya usa ka Anak tungod kay Siya 
bugtong man, apan usa lamang kadto ka Tabernaculo alang Kaniya aron puy-an. “Wala pay tawo nga 
nakakita sa Dios sa tanang panahon, gawas sa bugtong Pinalangga sa Amahan nga maoy nagpaila 
Kaniya.” Gibuhatan sa Dios ug Balay ang Iyang kaugalingon, usa ka lawas aron kapuy-an, nanaug aron 
imong mahikap Siya. I-Timoteo 3:16, “Dili malalis, nga daku ang tinago sa pagkadiosnon; ang Dios 
nadayag diha sa lawas, nakita sa mga Manolunda, gitoohan dinhi sa kalibutan, gibayaw sa himaya.” 
Nakita mo? Karon, Siya...

Ikaw ingon nga unod, ug Siya ingon nga unod, sa ingon makahimo ka na sa pagpakigambitay ang 
usag usa, tungod kay Siya mao man ang dagway sa Dios sa gugma. Ang Dios gugma. Husto ba kana? Ug 
si Jesus mao ang kinaiya sa Dios sa gugma. Ug kung ang kinaiya sa gugma makita sa dayag, kinsa kana 
mao ang Dios Mismo; ang tanang mga kinaiya nga diha Kaniya, moduol Kaniya, “Ang tanang gitugyan sa 
Amahan Kanako, moduol Kanako.” Oo, kinahanglan nga mga ginahin silang daan. Kong dili man, nan dili ka 
makaadto didto. Mao lang kana. Oo.

Karon, makahimo na kita sa pagpakig-ambitay, pinasubay sa-sa kabahandianon sa Iyang Pulong, ug 
niana kamo bahin niini. Kamo kabahin sa Pulong; tungod kay Siya mao man ang Pulong sinugdanan: kamo 
mao na ang Pulong karon. Nakita mo? Akong iwali karong gabii, o sa Dominggo, o usa niadtong mga 
adlawa kung makaanhi ako, bahin sa unsa ang Pulong. Nakita mo? Ug karon, kamo kabahin sa Pulong.

Paminaw. Anaay usa ra ka butang ang dili ko mahimo. Dili ko ikapangandak ang akong mga 
katigulangan. Dili, kay nagagikan ako sa makauulaw nga kahimtang. Ang akong amahan usa ka Irish. Ang 
akong inahan usa ka Indian eskwaw, katunga Indian; ang iyang inahan usa ka Indian, pensiyonada. 
Karon, silang tanan, mga palahubog, halos silang tanan nangamatay nga nagsapatos ra, makig-away, 
makigpinusilay, ug uban pa. Dili ako makapangandak bahin niana, tungod kay ang akong mga 
katigulangan ug ang kagikan sa akong pamilya mabangis.

Apan, igsoon, adunay usa ra ka butang nga akong ikapangandak, mahimong ikapangandak ko ang 
akong Ginoong Jesus si Kinsa maoy nagtubos kanako. Ug uban sa Iyang makapausab nga gahum 
nagtanum ug binhi pinaagi sa pagpamili nang daan, ug akong nakita Kini. Kang kinsang anak naman ako 
karon? Makapangandak na ako Kaniya. Ug katloag-tulo na ka tuig ang akong pagpasigarbo Kaniya. Kong 
lugwayan pa ako Niyag laing katloag-tulo ka tuig, akong paningkamotan ang pagpasigarbo Kaniyag labaw 
pa. Nakita mo? Mahimong ikapasigarbo ko ang akong mga Katigulangan (Hallelujah.), Siya nga nagtubos 
kanako ug nagtanum ug binhi sa Kinabuhi dinhi, ug nagtugot kanako sa pagtamud niining Pulonga, ug 
mipadala sa Iyang Espiritu ug nag-ingon, “Ania na Kini. Isulti kini; kay mahitabo kini. Buhata kana.” Ug oh, 
tan-awa, ikapasigarbo ko na Siya. Giunsa man Niya kini pagbuhat? Pinaagi sa paghugas sa tubig sa 
Pulong, ang mga Tubig sa pagpahimulag, hinaut nga ato pang ikasaysay kini.

Ang matuod nga ginahin nang daan nga mga magtotoo magpabilin gayud uban sa Pulong tungod kay 
sila mga kabahin man sa Pulong.

Oh, saag nga bituon, unsa pa man kadugay ang inyong pagsaag-saag? Kamong mga Methodist, 
Baptist, Presbyterian, mga tagagawas, bisan kung unsa ka pa, saag nga mga bituon gikan sa usa ka 
simbahan ngadto sa laing simbahan, gikan sa haligi ngadto sa dapit, ug telebisyon ngadto sa telebisyon, 
kalibutan ngadto sa kalibutan, nganong dili man kamo manguli? Nangandoy Siya nga makigsalo uban 
kaninyo. Nangandoy Siya kaninyo. Gusto ka Niyang bag-ohon pinaagi sa pagbag-o sa inyong salabotan, 
dili kay sa simbahan o sa denomonasyon, kondili sa Iyang Pulong, kinsa kabahin ka kung kanang tinguhaa 
anaa man sa sulod ninyo.

Ug mipadala sa Iyang gahum nga makapausab aron ipahigawas ka niining makapadaot nga relihiyon 
diin anaa ka. Dinhi ning makapadaot nga kasamok diin ania kita, ang Dios mipadala sa Iyang makapausab 
nga gahum, ang Iyang Pulong, nga gipaluyohan, gipamatud-an, aron ipahigawas ka niining relihiyosong 
makapadaot nga kaignorante nga imong gilaktan, “hubo, buta, makaloluoy, ug wala masayud niini.” 
Pamalandonga kini, mga higala.

Nasayud ba kamo, ang Dios nagpadala sa Iyang gahum sa pagbag-o aron pagtuman sa Iyang Pulong, 
ug miusab sa tibuok lawas ni Sara ug ni Abraham: giusab ang lalakeng tigulang ug babayeng tigulang, 
tungod kay misaad Siya nga Iyang buhaton kini.

Ug kung unsay gisaad sa Dios nga pagabuhaton, Iyang pagabuhaton. Wala nay lain. Ang bisag usang 
butang... Ang bisan unsang butang sukwahi, and Dios walay mabuhat niini. Apan Iyang tumanon ang 
Iyang Pulong, ug Iyang ipadala ang Iyang Espiritu. “Ako ang Ginoo maoy nagtanum Niini. Ako maoy 
nagbisibis Niini adlaw ug gabii, tingalig adunay mokuha niini gikan sa Akong mga kamot.” Ang Biblia 
nagsulti niana.

Oh, saag nga mga bituon, kamo pinaagi sa gitinguha sa inyong kasingkasing. Kinahanglan batunan 
ninyo kini, o wala unta kamo dinhi niining buntaga. Ug wala unta kamo sa mga kasimbahanan ug sa mga 
awditoryum, ug sa mga butang nga inyong gisalmotan, sa gawas ug tadlas sa nasud, kong may Butang 
nga makahimo-nga dili gani makadala kaninyo didto. May mga tawo nga mosulti kaninyo. Ayaw 
pagpahilayo. Adunay mohugas nga tubig pinaagi sa Pulong, nga mohimo kanimong maputi sama sa nieve. 
Oh, mga anak sa Dios, paminaw. Ayaw pagpabilin diha nianang makapahiwi. Gula gikan niini. Si Abraham 
mitoo sa Dios, ug ginganlan ang mga butang nga supak...

Moingon kamo, “Unsaon ko naman ang akong panginabuhi? Unsaon ko ba pagbuhat niini?” Trabaho na 
kana sa Dios. “Unsaon ko man... Ang akong mga katabang mopalagpot kanako.”

Ang nag-ingon, “Ang magabiya sa iyang kaugalingong amahan, inahan, asawa, bana, panimalay, mga 
balay, Akong hatagan silag puloy-anan ug mga balay; hatagan Ko sila ug mga amahan ug mga inahan, ug 
mga igsoong lalake ug mga igsoong babaye dinhi niining kalibutana, ug Kinabuhing Dayon sa kalibutan nga 
palaaboton.” Usa kini ka saad, higala. Kana, oh, kinahanglan nga bisibisan kana. Ang matag saad nga 
gihimo sa Dios mamatuman gayud. Ang Binhi sa Dios usa ka saad.

Ug, mga igsoong babaye, hunong na sa pagpaputol sa buhok, tungod kay dili kini tiunayng butang sa 
atubangan sa Dios. Hunong na sa pagsul-ob nianang mga bistiha; kay dulomtanan kana Kaniya.

Kamong mga igsoong lalake, kamong kalalaken-an, hunong na sa pagpakigkumboya sa mga 
denominasyon ug sa pagbuhat sa mga butang, ug sa pagtugot sa inyong mga asawa pagbuhat sa maong 
mga butang. Dili kini maayo sa mga Cristohanon.

Balik sa Pulong. Dawata kanang Pulong, ug motubo Kini. Kinahanglan nga motubo Kini. Ang 
makapausab nga gahum sa Dios nga maoy nagpatubo Niini sa unang higayon, anaa na Siya sa Iyang 
dalan sa pagbalik, aron kuhaon Kini pag-usab karon. Moadto Siya pag-usab diin didto Kini kaniadto.

Si Enoc gibalhin gikan sa kamatayon pinaagi sa makapausab nga gahum sa Dios. Alang sa unsang 
katuyoan ang pagbuhat sa Dios niana? Alang sa usa ka tipo sa iglesia nga pagasakgawon. Oo. Mao man 
usab si Elias.

Ang lawas ni Jesus gibanhaw tapos kini mamatay. Ug didto sa lubnganan, ang lawas ni Jesus 
gibanhaw pinaagi sa Pulong sa Dios, ug giusab gikan sa kamatayon, sa mabugnaw nga dagway ngadto sa 
pagkabanhaw, gihimaya nga Anak sa Dios; tungod kay ang profeta (Salmo 16:10, kong gusto ninyong 
isulat kini, 16:10), miingon, “Dili ko biyaan ang Iyang kalag didto sa infiyerno, ni Akong itugot ang Akong 
Bugtong balaan nga makakita sa pagkadunot.” O Dios.

Kadtong maong Pulong kinahanglan nga matuman, kay Kadto Pulong sa Dios. Itanum Kini sa inyong 
kasingkasing, kong gusto kamo malalin. Kong gusto kamo mahimong Cristohanon, tinuod, ibutang kini 
Pulong. Sumala sa akong pagtoo si Ezekiel kadto, ang Dios miingon, “Kuhaa kanang basahon ug kan-a,” 
aron ang profeta ug ang Pulong mahimong mao ra. Ug ang matag saad niana madayag ra sa iyang 
kaugalingon, tungod kay kini mao man ang orihinal nga Binhi sa Dios. Ayawg tugoti ang edukadong 
tiyolodyan nga bombahan Kini aron mogawas kaninyo. Ayawg tuogti siya sa pagsablig kaninyo pinaagi 
nianang unodnong siyensiya, ug kinaadman, ug edukasyon. Toohi ang Dios.

Si Abraham wala modawat sa isyentificanhong kinaadman sa iyang adlaw, nga miingon, “Tigulang na 
ko kaayo nga makaanak pa. Halayo na ang akong panaw. Gibuhat ko na kini, kana, o ang uban pa.” Apan 
iyang gitawag ang bisag unsang butang nga sukwahi sa Pulong sa Dios ingon nga wala kini. Ug siya wala 
maluya sa gisaad sa gisaad sa Dios pinaagi sa pagkawalay pagtoo, hinonoa nalig-on, nga nagahatag ug 
pagdayeg sa Dios. Siya nahibalo nga ang Dios makahimo pagtuman sa unsay Iyang ginasaad.

Oh, nanghisalaag nga mga anak nga lalake, nga nangadaot tungod sa mga balagon niining 
kalibutana, nanghisalaag nga mga igsoong babaye, nga ang mga dapit ug mga urog niining kalibutana 
midani kaninyo... Ug, mahal kung igsoong babaye, mahimong isipon ninyo ako nga tigulang nagsalimuang, 
apan usa niadtong adlawa kung inyong ihibalag kadtong si Florence Shakarian sa laing gabii... Dinhi usab 
siya niining dapita, dinhi ning dapita, sumala sa inyong hingsayran. Kung inyong ihibalag kana, inyong 
masuta nga dili diay ako, apan kining maong Pulong tinuod. Pahilayo sa mga barberohan, niadtong mga 
tindahan sa mga urog. Pahilayo gikan nianang mga butanga.

Moingon, “Nganong dili mo man tudloan sila sa dagkung mga butang, kung unsaon nga mahimo niini?” 
Sugdi ang inyong abc, ug unya moadto kita sa alhebra. Nakita mo? Pagsugod pagtuon, “nga mao ang 
inyong makatarunganong pagsimba.”

Busa mangamuyo ako kaninyo, mga igsoong, tungod sa mga kaluoy sa Dios, sa pagtugyan sa inyong 
lawas ingon nga halad nga buhi, balaan, ug hinangponon sa Dios, nga mao ang inyong makatarunganong 
pagsimba.

Buhata lamang ang inyong makatarunganong pagsimba; ang Dios maoy nay mobuhat sa uban (Nakita 
mo?); aron lang mangatarungan sa mga butang nga mahimong mangatarungan ka gikan sa kaugalingon 
mo ug magabuhat. Dili ba... Dili ba makatarunganon sa usa ka babaye ang pagpakita sa iyang 
kaugalingon, ug molakaw dinhi sa gawas, ug mobuhat sama niana, samtang ang Biblia nagbadlong niini? 
Dili usa man ka dili makatarunganon alang sa usa ka lalake ang pagtugyan sa iyang kaugalingon sa maong 
tinawhonong pagtuloan sama nga ania kitay ato karon, ug sa tanang mga butang dinhi, ug ning tanang 
mga butang sa seminaryo, ug mga butang nga sama niana, samtang kini hingpit nga kasupak sa Pulong 
sa Dios? Nakita mo?

259Ang mga ngabil ni Isaias, usa lamang siya ka ordinaryong tawo nga mahugawng mga ngabil. Siya 
miingon, “Ginoo, usa ako sa mahugawng katawhan, ug mahugaw ang akong mga ngabil. Alaot ako tungod 
kay nakita ko ang Dios.” Ug usa ka Manolunda nanaug, nga may Kalayo, balaang Kalayo gikan sa halaran 
sa Dios, ug gihinloan ang iyang mga ngabil, gikan sa pagkangabil sa saag nga tawo ngadto sa mga ngabil 
sa usa ka profeta nga may MAO KINI ANG GIINGON SA GINOO, ang makapausab nga gahum sa Dios.

Usa ka gatus ug kaluhaan ka mga mananagat, u-uga usa ka tigulang nagmaligyag purpura, sa mga 
babaye, ug sila nga nanagkatigum didto sa hataas nga lawak ug gisirhan ang mga pultahan, ang uban 
kanila mubo rag edukasyon aron pagsulat sa kaugalingon nilang mga ngalan. Giusab sila sa Dios gikan sa 
pagkamangingisda ngadto sa pagkamangingisdag mga tawo; gikan sa mga lalake ug mga babaye sa 
kadalanan ngadto sa mga pagkabalaan sa Dios, dili na mamatay. Ang makapausab nga gahum sa Dios...

Si Pablo, nga usa ka membro sa simbahan, Presbuterian, Methodist, Baptist, Pentecostal, o sama 
niana; diha sa kadalanan miadto siya nga may iyang dakung mahagitong espiritu diha kaniya, nga labi 
siyang maalamong kay kanila. Gikan siya kang Gamaliel, usa sa labing maayong magtutudlo didto sa 
nasud. Unsay nahitabo diha sa iyang panaw paingon sa Damascu, aron ba pagkuhag daghang mga tawo 
nga nagtoo sa Pulong sa Dios? Diha sa iyang dalan paingon didto, gihampak siya, ug iyang nadungog ang 
usa ka mensahe. Ug kini maoy nag-usab kaniya gikan sa pagka-membro sa simbahan ug sa 
pagkasumisimba lamang, ngadto sa pagka-profeta sa Dios, kinsa misulat sa Pulong sa Dios sa Bag-ong 
Tugon. Gikan sa pagkamembro sa simbahan ngadto sa pagkabalaan...

Oh, saag nga bituon, mohunong ta. Saag nga anak, saag nga Binhi nga nagabalhin-balhin gikan sa 
usa ka dapit ngadto sa laing dapit niining mga ginuba, balik niining kabuntagon mga anak. Kon mahimo 
pamatia ako ingon nga u-usa ka tawong nangako pagbarug tali sa buhi ug mga patay.

Diha sa gawas sa nasud diin ang sibya miabot kong anaa pa kamo naghuk-ap, kamong naglatagaw sa 
mga dapit, kon mahimo pagpabilin una kadali. Nasayud ako nga taas na ang takna dinhi sa Tucson o, 
pasayloa ako, sa Phoenix diay, bayente minutos na lang mag-alas doce. Ug sa tibuok bunta gipugngan 
ko kining katawhan. Gipahilayo ko kamo gikan sa inyong trabaho ug uban pa. Apan paminaw, mahal nga 
higala, tingalig mahilayo ka gikan sa Dios sa kahangturan. Palihug balik niining buntaga, mahimo ba? Anaa 
pay luna sa Tuboran.

In a manger long ago, I know it's really so,

A Babe was born to save men from their sin.

John saw Him on the shore, the Lamb forevermore,

Oh, Christ, the Crucified of Calvary.

Oh I love that Man from Galilee, from Galilee.

For He's done so very much for me.

He's forgiven all my sins,

Placed the Holy Ghost within:

Oh, I love, I love that Man from Galilee.

A Publican went to pray in the temple there one day,

He cried, “Oh Lord, be merciful to me!”

He was forgiven of every sin,

And a deep peace placed within:

He said, “Come, see this Man from Galilee.”

(Husto kana.)

The lame was made to walk, the dumb was made to talk,

That power was spoken with love upon the sea;

The blind was made to see,

I know it could only be

The mercy of that Man from Galilee.

Itipo kana sa bulohaton karon.

The woman at the well, He all her sins did tell,

How five husbands she had at that time.

She was forgiven of every sin,

And a deep peace placed within;

She cried, “Come, see this Man from Galilee!”

Babaye, Siya...?... ang sala, Iyang gibasa ang inyong kasingkasing niining buntaga. Tawo, Iyang 
gibasa ang inyong kasingkasing. Oh, Maniningil sa buhis, mag-ampo kita.

Oh, I love that Man from Galilee, from Galilee,

For He's done so very much for me.

He's forgiven all my sins,

Placed the Holy Ghost within;

Oh, I love, I love that Man from Galilee.

Nahigugma ba kamo Kaniya uban kanako niining kabuntago? Oh walay tumong nagsaag-saag nga 
makasasala, dinhi o diha sa gawas bisan kung hain ka, imo bang dawaton ang akong Ginoo niining 
kabuntagon? Siya mao ang Pulong, ug ang Pulong gidala diha kanimo. Imo bang dawaton Siya ning 
kabuntagon? Mahimo bang ipataas mo ang imong mga kamot, o motindog ka, o sama niana, ug mag-
ampo, ug moingon, “Gusto kong modawat Kaniya karon dayon. Igsoon, gusto ako; karon dayon 
kinahanglan nga modawat ako Kaniya.” Mahimo bang motindog ka, anaa bay gustong magpaampo, ug 
moingon, “Ako...” iampo ako, diay. “Usa ako ka makasasala. Gikinahanglan ko...” Ang Dios magapanalangin 
kanimo, sir. Anaa pa ba? Mag-ampo ang tanan karon, kadali na lang.

Oh, in that manger long ago,

(Nagkagubot kadto, nasayud ka, nga ang kalibutan nagubot.),

And I know it's really so,

A little Babe was born to save man from their sins.

When John saw Him on the shore,

He was that Lamb forevermore, (mao ra Usa kadto ka adlaw)

Oh, He's Christ, the Crucified of Calvary.

Nahigugma ba kamo Kaniya karon uban sa bug-os ninyong kasingkasing, aron sa ingon makahimo 
kamo paglakaw ning kalibutanon kahimtang diin ania ka? Kamong mga kababayen-an, kamong mga 
kalalaken-an, oh, unsay inyong tuyo sa pagpabilin dinhi sulod ning mga taknaa? Kini nagpakita nga anaay 
usa ka butang sa sulod ninyo; anaay usa ka butang diha nga gigutom ug giuhaw. Wala ka unta 
makapabilin dinhi ning duha o tulo ka oras, nga maglingkud dinhi sa balay nga sama niini; anaay usa ka 
butang. Mahimo bang sundon mo siya karon? Himoa nga ang mga urog ug ang siyensiya, ug ang tanang 
mga butang sa kalibutan, mahanaw gikan sa inyong hunahuna karon dayon, minahal kong igsoong lalake 
o minahal kong igsoong babaye.

123

The church are uniting,

The great nations are breaking, Israel is awakening,

The signs that the prophets foretold;

The Gentile days numbered, with horrors encumbered;

“Return, O dispersed, to your own.”

The day of redemption is near.

Men's hearts are failing for fear;

Be filled with the Spirit,

Have your lamps trimmed and clear,

Look up, your redemption is near!

False prophets are lying,

God's Truth they're denying,

That Jesus the Christ is our God.

Karon, tiunod kana. Nasayud kamo niana, kitang tanan, ning adlaw nga ania kita... Apan Siya 
miingon.

It shall be light in the evening time,

The way to Glory you will surely find.

Mao kanang adlawa diin ania na kita karon. Ang Kahayag modan-ag sama kagabhion kung mosugod 
na ang kangitngit, panahon na sa kangitngit, ang bituon sa kagabhion.

Twilight and evening star,

And after that the dark!

May there be no sadness of farewell,

When I'm at last embarked;

For all without is bourne of time and space,

And the floods may bear me far,

But I want to see my Pilot face to face

When I've crossed the bar.

Tell me not, in mournfull numbers,

That life is just an empty dream!

And the soul is dead that slumbers,

And things are not what they seem.

Yea, life is real! And life is earnest!

And the grave is not its goal;

For dust thou art, to dust returnest,

Was not spoken of the soul.

Lives of great men all remind us,

And we can make our lives sublime,

And, partings, leave behind us,

Footprints on the sands of time;

Footprints, that perhaps another,

While sailing over life's solemn main,

A forlorn and shipwrecked brother,

In seeing, shall take heart again.

Let us be up, then, and doing,

With heart for any strife;

Be not dumb, driven cattle!

Be a hero in the...

Minahal nga Dios, sila mga Imo man. Nakita ko ang duha ka mga lalake nga nagtindog, Amahan. Ako 
nangaampo, Dios, nga Imong dawaton sila karon. Sila gusto nga mahimo Mong mga anak. Sila 
nanghigmata na gikan sa pagkaburong sa kinabuhi nga ilang gikinabuhi, ug karon gusto silang mahimong 
lab-as pag-usab, mabag-o, pinaagi sa bautismo sa Espiritu Santo, sa ibabaw nianang maong Binhi nga 
gitanum diha sa ilang mga kasingkasing niining adlawa. Dios nga Walay katapusan, ang Magbubuhat sa 
tanang mga butang, Kinsa maoy nagbuhat sa Imong Pulong, ug ako nagatoo nga Ikaw nakaila niining 
mga tawhana nga buhaton kini niining buntaga. Ako nagaampo, Ginoo, nga Imong bisbisan kanang Pulong 
maadlaw ug magabii, ug ayaw tugoti si Satanas pagkuha gikan sa Imong mga kamot. Hinaut nga mahimo 
kining kahoy sa unya sa Paraiso sa Dios, kung kining tanan mamunga na pag-usab, tungod kay ang 
Imong Pulong dili gayud mapakyas, mobalik na usab kini. Tungod kay kining kalibutana...

Ug didto wala na kining matanga sa sibilisasyon sa umalabot nga kalibutan. Wala nay mga awuto o 
bisan unsa pa nga mabuhat sa siyensiya. Wala nay ingon niining mga butanga didto sa kalibutan nga 
umaabot. Kondili kining tanan lunsay nang Kaugalingong tipo sa Dios nga sibilisasyon nga Iyang 
ipahimutang didto sa mahimayaong pagmandu. Tungod kay dinhi ning maong sibilisasyon adunay nga 
balatian, kamatayon, kagul-anan, mga lubnganan, ug panginahanglanon. Apan didto sa maong Gingharian 
nga umalabot, wala nay kamatayon, walay kagul-anan, wala nay balatian, wala nay pagkatigulang. O 
Dios, kining tanan lunsay nang bag-o diha sa Imong sibilisasyon.

Dios, bag-oha kami karon, pinaagi sa Imong gahum, pinaagi sa pag-usab sa among mga salabotan sa 
pagbiya gikan sa timawa nga mga element ning kalibutana karon, ngadto sa Pulong sa Dis. Ug hinaut 
unta nga mangabag-o kami pinaagi sa makapausab nga gahum sa Dios diha sa Binhi nga ania sa among 
kasingkasing, sa among pagtoo ngadto sa pagkabinuhat nga ginganlag mga anak sa Dios nga lalake ug 
babaye. Kini maoy akong pag-ampo Kanimo, Amahan, alang sa mga katawhan, sa Ngalan ni Jesus. Amen.

Karon, alang kaninyo nga anaa sa gawas ning maong sibya, bisan kung asa kamo, gusto ko nga 
inyong dawaton diha si Cristo, ingon nga inyong kaugalingong Manluluwas ug magpapuno sa Iyang 
Espiritu. Ang mga pulong nga gikasulti niining buntaga, hinaut unta nga motidlum sa inyong kasingkasig. 
Ug hinaut unta nga inyong dawaton si Jesus. Ug inyong bantayan ang inyong kinabuhi, ug inyong makita 
kung unsay inyong kinabuhi tapos niini. Ug modawat sa Salaan sa tawong mangihunahunaon dinhi. Kung 
makita ninyo ang inyong kaugalingon nga nagbuhat ug mga butang nga supak ning maong Pulong, 
pahawa gikan niini, sa labing madali. Nakita mo? Tungod kay anaay Salaan nga nagbantay sa kamatayon 
gikan kaninyo; nga mao kanang Pulong sa Dios. Ang Iyang mga Pulong Kinabuhi, ug sila maoy magbantay 
kaninyo gikan sa kamatayon.

Alang kaninyong mga katawhan nga ania dinhi sa awditoryum, gipugngan ko kamo dinhi sulod sa 
hataas nga panahon. Gipasalamatan ko kamo sa inyong pagtambong. Ug nag-ampo ako nga dili itugot sa 
Dios nga mamatay kining Binhia. Manghinaut ako nga dili kamo maghunahuna nga mitindog ako dinhi aron 
lang isulti ko kining mga butanga aron mahimong sahi. Gisulti ko tungod sa gugma ug sa hingsayran ko 
nga samtang usa pa ako ka may kamatayon, nga mao ako karon, mao kini ang bugtong higayon nga 
makahimo ako pagwali sa mga katawhan. Ug gihigugma ko si Jesu-Cristo. Siya maoy akong Manluluwas. 
Ug hinumdumi, nga anaa na unta ako diha sa kadalanan kondili pa tungod Kaniya. Dugay na unta ako 
diha sa gawas; ang tanan kong mga ginikanan, ang tanan kong mga katawhan lunsayng makasasala. 
Apan ang Dios, pinaagi sa Iyang makapausab nga gahum, ako nasayud nga kini maoy naghimo kanako 
nga pinasahi nga binuhat. Ug mahimong a-akong ikatanyag Kini kaninyo aron mahimong maayo. Ug kini 
mobantay sa takna sa kagubot. Bisan gani sa kamatayon sa ganghaan, ikaw wala nay kahadlok. “Walay 
makapahimulag kanato gikan sa gugma sa Dios, nga diha kang Cristo.” Hinaut unta nga ang Dios 
magapanalangin sa matag usa kaninyo ug mohatag kaninyo sa Kinabuhing Dayon.

Pila man ang ania dinhi nga wala pay Binhi sa Dios, ang bautismo sa Espiritu Santo? Mahimo bang 
inyong ipataas ang inyong kamot, ug ingna, “Hinumdumi ako, Igsoong Branham, nga makadawat ako sa 
Espiritu Santo.” Karon, dawata ninyo ang Pulong sa in-sa inyong kasingkasing ug toohi Kini. Karon, kong 
inyong... Mahimong tan-awon mo... Lakaw, ug tan-aw sa salamin, ug inyong makita kung asa na kamo. 
Tan-awa, mahibalo ka.

Kamo moingon, “Ah, wala ko ipataas ang akong kamot, tungod kay nagtoo ako nga ako nang...”

Tan-awa ninyo ang inyong kauglingon diha sa salamin, ug imong makita kung unsang matanga sa 
espiritu ang naglimbong kanimo (Nakita mo?): gilimbongan nga panghunahuna. “Adunay usa ka dalan nga 
daw matarung sa usa ka tawo, apan sa tumoy niini mao ang mga dalan sa kamatayon.” Dili ba kana 
tinuod?

Down at the cross where my Savior died,

Down there for cleansing from sin I cried;

Oh, there to my heart was the Blood applies;

Glory...

(Ipiyong ang inyong mga mata kadali lang, ug awita kana Kaniya. Atong ibayaw ang atong mga 
kamot.)

Glory to His Name, (Iyang bililhong Ngalan!)

There to my heart was the Blood applied;

Glory to His...

Gusto ko kaninyong mga Cristohanon nga maglamanohay kamo ang usag usa nga magaingon...

I am so wondrously saved from sin,

Jesus so sweetly abides within,

There at the cross where He took me in;

Glory to His Name!

Glory to His Name, (bililhong Ngalan!)

Glory to His Name!

Oh, there to my heart was the Blood applied;

Glory to His...

Ang Dugo anaay kagaw sa Kinabuhi Niini, nasayud kamo. Alang kini kanila nga wala masayud Kaniya.131

Oh, come to this Fountain so rich and sweet;

Cast thy poor soul at the Savior feet;

Oh, plunge in today, and be made complete;

Glory to His Name!

Oh, glory to...

(Atong iduko ang atong mga ulo karon samtang awiton kini.)

Glory to His Name!

There to my heart was the Blood applies;

Glory to His Name!

Nahigugma ba kamo Kaniya? Si Pablo nagaingon, “Ako magaawit diha sa Espiritu. Mosimba diha sa 
Espiritu.” Atong awitong kini sa labi pang hinay, samtang gibayaw ang atong mga kamot.
132

Nasayud ba kamo, ang nakalisud niini, kitang mga Pentecostal, atong giwala ang atong kalipay; 
atong giwala ang atong mga emosyon. Sama sa giingon ni Billy Graham sa miaging gabii, “Silang mga 
magwawali, nga pinatikig ang kwelyo, moadto sa habagatan, nagapalakpak sa ilang mga kamot, ug 
maglukso-lukso diha sa yuta, dihay usa ka butang nga ilang gikalipayan.” Ah, oo may Butang naangkon 
ko nga akong gikalipayan. Tan-awa, nakita mo? Oo. Oo, atong giwala ang atong mga emosyon.

Karon, atong ibayaw ang atong mga kamot. Ayawg kabalaka bahin sa mga luha; dili sila makadaot. 
Nakita mo? Dili kana... Nasayud ba kamo Siya nga nagatanum ug mga luha, sa walay duhaduha mamalik 
pag-usab, nga magadala sa bililhong nga binangan. Oo.

Glory to His Name, (bililhong Ngalan!)

Glory to His Name!

There to my heart was the Blood applied:

Glory to His Name!

Glory to His... (O Dios. Dalaygon ang Dios.)

Glory to His Name!

(Itisok ang Binhi, Ginoo, sa sulod sa kasingkasing.)

...To my heart was the Blood applied;

Glory to His Name!


